
2-бет

2-бет

2-бет

С
ур

ет
ті

 т
үс

ір
ге

н 
Н

.Н
Ұ

РЖ
А

У
БА

Й

№164-165
(20638-20639)

28 қазан, сенбі 2023 жыл e-mail: syrboyi@yandex.kz          /          www.syrboyi.kz

Қызылорда облыстық қоғамдық-саяси газет  •  1929 жылдың 1 шілдесінен шығады

 t.me/syrboyi_kzwww.facebоok.com/syrboyi.kz/ https://twitter.com/syrboyiwww.instagram.com/syrboyi_kz

Sb

Sb Мадияр ТӨЛЕУ,
«Сыр бойы»

ПРЕЗИДЕНТ МЕЗГІЛ МӘСЕЛЕСІ

БАСПАСӨЗ – 2024

Құрметті 
оқырман!

2024 жылдың 
бірінші 

жартыжылдығына
«Сыр медиа» 

ЖШС-на қарасты 
газеттерге жазылу 

науқаны 
басталды

 «Сыр бойы» газетіне 6 айға
жазылу бағасы: 

жекелер үшін – 4000 теңге.
мекемелер үшін – 5000 теңге.

«Құрылыс-көлік компаниясы» ЖШС іске 
қосқан зауыт заманауи құрал-жаб дық тармен 
қамтылған. Толық автомат тандырылған 
кешен жұмыс жеңілдігін қамтамасыз етпек.

– Құрылыс материалдарын өндіреміз. 
Одан бөлек, мұнай саласына керекті 
құрылыс темір-бетон бұйымдарын шыға-
ра мыз. Құрылыс материал дарының барлық 
көлемі облыс аумағына жеткізіліп жатыр, – 
деді кәсіпорын құрылтайшысы Исламғали 
Қозыбақов Президентпен кездесуде. 

Өңірімізде өнеркәсіп өндірісі қар-
қынды дамып келеді. Бұл аймақ әлеуетінің 
артуына сеп болып, жұ мыссыздар санын 
азайтуға мүмкіндік бермек. Шағын кешенде 
үй құрылысына қажетті жабын плиталар, 
әртүрлі өлшемдегі баспалдақтар, жол тро-
туарлары дайындалады. Өнім құрамына 
қажетті қоспалар жергілікті жерден 
алынады. Сондықтан нарық бағасынан әл-
деқайда арзан. Соған сай сұраныс та жоғары. 

– Қазіргі таңда зауытта 120 адам 
тұрақты жұмыспен қамтылған. Бізде 
бетон бұйымдарының сапасына бейжай 
қарамайтын жауапты мамандар жет кілікті. 
Өнім құйылып шыққан соң ар найы 
температурада кептіріліп, содан кейін 
сатылымға шығады. Бүгінде облыс 

аумағын толықтай қамтып келеміз. Алдағы 
уақытта еліміздің басқа да өңірлеріне шығу 
жоспарлануда. Сапа болған жерде даму 
қарқын алмақ, – дейді бөлімше бастығы 
Болат Мадияров.

Айта кетейік, зауыт жыл көлемінде 
жұмыс істейді. Жұмысшылар 200-350 мың 
теңге көлемінде жалақы алады. Ке шен де 
жұмысшы жастардың саны басым. Бөлімше 
бастығының айтуынша, жұ мыс шылар 
арнайы оқу курстарынан өтіп тұрады. Қай 
кезде де тәжірибе же тілдірудің маңызы 
айрықша.  Зауытта 40 техника жұмыс 
өнімділігін арттырып, уа қыт талабына сай 
еңбек етуге мүмкіндік бермек. 

Қазіргідей нарық заманында құрылыс 
материалдарының қымбаттауы әрбір салаға 
кері әсер етері анық. Ал жергілікті жердегі 
мұндай өнеркәсіп орындарының қуатты 
жұмысы – Президент тапсырмаларын 
орындаудың бір дәлелі. 

ПРЕЗИДЕНТ БОЛҒАН НЫСАН

ӨНІМ ШЫҒАРАДЫ

СЕССИЯ

ТӘУЛІГІНЕ 200 ТЕКШЕ МЕТР

Sb Тұрар БЕКМЫРЗАЕВ,
«Сыр бойы»

Мемлекет басшысы Қасым-Жомарт Тоқаев таяуда Сыр еліне келген жұмыс сапарында 
темір-бетон бұйымдарын өндіретін жаңа зауытқа да барды.  Биыл ашылған комбинат 

күніне 200 текше метр темір-бетон бұйымдарын өндіреді. Президент өндіріс кешеніне оң 
бағасын беріп, кәсіпкерлермен кездесу барысында шағын және орта бизнесті өркендету 

үшін мемлекет тарапынан жан-жақты қолдау көрсетілетінін атап өтті.

ӨНДІРІСТЕ ӨРШІГЕН МӘСЕЛЕ КӨП
Энергетика министрлігінің позициясы бұрыннан 

анық: газ бағасын қымбаттату қажет. Неге десеңіз, екі 
себепті алға тартады. Біріншісі, қазір өндірістің ішкі 
нарыққа бағытталған көлемі көбейді, қажеттілікті 
жабуға ондаған мың тонна жұмсалады. Соның 
әсерінен экспорт көлемін азайтып, қайтадан ішкі 
нарыққа бұрумен келеді. Екіншіден, газ өндіруші 
компаниялар шығынмен жұмыс істеп келеді-мыс. 
Газдың өзіндік құны 70 теңгеден жоғары болса да, 
қазір оның сату бағасы – 50 теңге. Ведомство бұл тұста 
көрші елдердегі бағаны алға тартады. Ресейде тариф 
екі есе жоғары, шамамен 120 теңге, Тәжікстанда 177 
теңге. Бұларда нарықтағы бағаға шек қойылмаған, 
яғни, министрлік пайымы дәйексіз емес. 

ГАЗ БАҒАСЫ: 
ХАЛЫҚ ТАЛАБЫ 
һәм НАРЫҚ 
ЗАМАНЫ

Кейінгі кезде облыс аумағында газ тапшылығы 
болғанынан ел хабардар. Көп ұзамай облыс 

әкімінің бірінші орынбасары Серік Қожаниязов 
өңірге газ жеткізуші «ҚазГерМұнай» компаниясы 

қондырғыларының бірінде ақау болғанын 
мәлімдеді. Жағдай реттеле жатар, әйтсе де 

халықты «енді газ бағасы қымбаттамай ма?» 
деген сауал алаңдатады. Өйткені көктемнен бері 

Энергетика министрлігі «газ құны қымбаттай 
беруі мүмкін» екенін бірнеше рет жария қылған. 
Жаз басында аталған ведомство басшысының 

газды 23 пайызға қымбаттату жөніндегі бұйрығы 
шықты. Ендеше әр тапшылықтың сырын бағамен 

байланыстыруға негіз бар.

БІЛІМДІ ҰРПАҚ – 
ЖАРҚЫН 
БОЛАШАҚ
Депутаттар алдымен облыстық білім 

басқармасының басшысы Асқарбек Есжановтың 
есебін тыңдады. Мемлекет тарапынан жасалған 
қолдаудың нәтижесінде аталған саланың 
индикаторы мен көрсеткішінде оң өзгерістер 
байқалып отыр. Биыл білім саласына жоспарланған 
қаржы 245 млрд теңгені құрап, 19 пайызға артты. 

Мектепке дейінгі білім беретін 680 мекемеде 
54129 бала тәрбиеленуде. Қазіргі таңда 3-6 жастағы 
сәбилер толықтай балабақшамен қамтылған. 
Мемлекет басшысының тапсырмасы бойынша 
меншік нысанына қарамастан, өңірдегі 6 мыңнан 
астам тәрбиешінің жалақысы 30 пайызға артты. 
Жыл басынан бері балабақшалар желісін кеңейту 
мақсатында оң істер жүзеге асты. 

Облыста 180 мыңнан астам бала 325 мектепте 
білім алады. Биыл бірінші сыныпқа 17543 бала 
қабылданды. Апатты жағдайдағы және үш 
ауысыммен оқитын мектептер мәселесін шешу 
мақсатында кешенді шаралар жүзеге асырылуда. 
Жаңа оқу жылында 4 мектепте 2 мың балаға 
арналған қосымша ғимараттар пайдалануға 
берілді. Сондай-ақ, облыс орталығындағы 
«Бәйтерек» шағын ауданында орналасқан 600 
орын дық мектеп ел игілігіне айналып, үш ауы-
сыммен оқитын №№261, 280 мектептегі оқушы 
жүктемесін төмендетті. Жыл соңына дейін Арал 
ауданы Тоқабай елді мекені, Қазалы ауданы 
Әйтеке би кенті, Шиелі ауданы Байсын ауылы, 
Жаңақорған ауданы «МАИ бекеті» аумағында білім 
ошағы есігін айқара ашады. 

– Мемлекет басшысының тапсырмасымен 
қолға алынған «Жайлы мектеп» ұлттық жобасы 
аясында өңірде 21 мектеп бой көтереді. Оның 10-ы 
биыл басталса, қалғаны алдағы жылы жүзеге асады. 
Айта кетсек, 4 апаттық мектептің мәселесі аталған 
жоба негізінде шешімін табады. 2025 жылы өңірде 
үш ауысымды мектептер мәселесі толық шешіледі 
деген жоспарымыз бар, – деді басқарма басшысы.

Облыста дарынды оқушыларды қолдау мақ-
сатында биыл Қызылорда қаласы мен Қармақшы 
ауданында мамандандырылған мектеп-лицей-
интернат жұмысын бастады. Облыс орталығында 
400 оқушыға арналған физика-математика бағы-
тындағы мектеп-интернат құрылысы жүргізілуде. 
Сондай-ақ балаларды қосымша біліммен қамту 
мақсатында заманауи «Оқушылар сарайының» 
іргетасы қаланды. Оған жергілікті «ҚазГерМұнай» 
компаниясы қолдау көрсетіп отыр.

Кеше облыстық мәслихаттың VII сессиясы 
өтті. Оған облыс әкімінің орынбасары Данияр 

Жаналинов, облыстық мәслихат төрағасы 
Наурызбай Байқадамов, мәслихат депутаттары 

және басқарма басшылары қатысты. Күн 
тәртібінде барлығы 11 мәселе қаралды.

Әділжан ҮМБЕТ, 
«Сыр бойы»

Кеше Президент Қасым-Жомарт Тоқаевтың 
Жетісу облысына жұмыс сапары Қаратал 

ауданында жалғасты. Мемлекет басшысы 
аудан орталығы – Үштөбе қаласындағы 

Қаратал тарихи-өлкетану музейіне барды. 
Музей биыл пайдалануға берілген.

Жалпы ауданы 2520 шаршы метр болатын қос 
қабатты ғимаратта өлке тарихына қатысты 350-ге 
жуық экспонат қойылған.

Мемлекет басшысына музейдегі археологиялық 
артефактілер, этнографиялық жәдігерлер көрсетіліп, 
Қаратал ауданының тарихы және жазушы Кемел 
Тоқаев, Қазақ ССР халық әртісі Бикен Римова, осы 
өңірден шыққан ақын-жыраулар, би-шешендер мен 

елге еңбегі сіңген басқа да тұлғалар туралы тың 
деректер таныстырылды.

Президент музейде жергілікті зиялы қауым 
өкілдерімен жүздесу барысында мұражайды аралап 
шыққанын және ондағы жәдігерлерді көбейту 
керектігін атап өтті. Сондай-ақ қоғам дамуы үшін 
мұндай мәдени нысандардың қажет екеніне назар 
аударды.

ЖЕТІСУ ЖЕТІСТІКТЕРІ

Аймақ

Sb
Ержан ҚОЖАС,
«Сыр бойы»

ЖОЛДАУ

1-бет 

ЭКОНОМИКАНЫ 
ӘРТАРАПТАНДЫРУ – 
МАҢЫЗДЫ МІНДЕТ

Мемлекет басшысы Қасым-
Жомарт Тоқаевтың «Әділетті 
Қазақстанның экономикалық 

бағдары» атты халыққа 
Жолдауында алдағы орта 

мерзімдік жұмыстың бағыт-
бағдары айқындалды. Саяси 

құжат мемлекеттік аппараттың 
үйлесімді әрі тиімді жұмыс істеуі 

үшін бағдаршам болары анық.

Президент дамыған елдер 
қатарында болу үшін саяси рефор
малармен шектеліп қалмауымыз 
керектігін айтады. Шындығында, 
бұл жұмыстарды түбегейлі әрі жан
жақты әлеуметтікэкономикалық 
реформаға ұштастыру керек.

ҚасымЖомарт Кемелұлы айт
қандай, қазір әлемде геосаяси ахуал 
ушығып тұр. Оны күнделікті ресми 
ақпараттардан естіпбіліп отыр мыз. 
Елдегі жұмыс қар қы нын көрсетсе 
керек, қазір эко но ми ка мыздың 
негізгі бағыттары бо йынша жақсы 
көрсеткіштер  де жоқ емес. 

Былтыр Қазақстанның ішкі 
жалпы өнімі 104 триллион теңгеге 
жеткен. Оның үстіне елімізге 28 
млрд доллар тікелей шетелден 
инвестиция тартылған. Әрине бұл – 
рекордтық көрсеткіш. Сыртқы сауда
саттық та 136 млрд долларға жеткен. 
Оның 84 млрд доллары экспорттың 
үлесінде. Сыртқы қорымыз 100 млрд 
долларға жуықтады. 

Қазір барлық жерде ресурстар 
үшін талас жүруде. Климаттың 
өзгеруі, азықтүлік қауіпсіздігі және 
демографиялық тұрғыдан орнықты 
даму, тағысы тағы ең өзекті мәселеге 
айналды. Адамзат тарихында 
бұрынсоңды болмаған түбегейлі 
өзгерістер кезеңі басталған сияқты. 
Бірақ біз соның бәріне дайын 
болуымыз керек.

Осындай өзгерістерге толы 
әлемде еліміздің экономикалық 
серпіліс жасауға мүмкіндігі бар. Оны 
Жолдауда Президент те ай ғақтай 
түсті. Мәселен, бізге кезеңкезеңі
мен жаңа экономикалық үл гіге көшу 
керек. Сондайақ осы мақ сат тағы 
жұмыс та қарқын болуы тиіс. 

«Қазақстанның экономикалық 
дамуының жаңа парадигмасы 
еліміздің бәсекелік артық шы
лықтарын тиімді пайдалануға және 
өндіріс саласындағы еңбек, капитал, 
ресурстар, технология сияқты 
негізгі факторлардың әлеуетін 
барынша ашуға негізделеді. Жаңа 
экономикалық саясатта жүзеге асуы 
екіталай, ұзақмерзімді мақсат қоюға 
болмайды» деді Президент.

Осы тұста Мемлекет басшысы 
Жолдауда айтылған міндеттің бәрі 
үш жылда орындалуы тиіс екенін 
баса айтты. 

Саяси құжатта еліміздің мықты 
өнеркәсіптік негізін қалыптастыру 
және экономикамыз өзімізді толық 
қамтамасыз ете алатын жағдайға 
жетуі керектігі айтылды. Әлбетте 
бұл мақсатқа жету үшін алдымен 
өңдеу саласын жедел дамытуға мән 
беруіміз керек. Себебі, экономиканы 
әртарап тан дыру бұрынғыдан да 
маңызды міндетке айналды. 

Жалпы Жолдауда мемлекеттің 
бағытбағдары айқындалды. Он
дағы барлық мақсат елдің өр
кендеуіне, тәуелсіз мемлекеттің 
жарқын болашағына негізделген. 
Алдағы үш жылда оның бәрі жүзеге 
асса, халықтың тұрмыс сапасы 
артып, мемлекетіміздің келешегі 
кемел болары анық. Әлбетте 
оны жүзеге асыру тек белгілі бір 
құзырлы органдардың немесе сала 
басшыларының ғана міндеті емес, 
баршамыз мақсатміндеттердің 
орын далуына жауаптымыз.

Қызылорда облысы бойынша қа
зы   на шылық департаментінің ұжы
мы, өз қызметі  бойынша туын  дай
тын тиісті жұмыстарды уақы тылы 
және сапалы атқаратын болады.

Ә.ДҮЙСЕНБАЕВ
облыс бойынша 

қазынашылық департаментінің 
басшысы

Облыста Ұлттық бірыңғай тестілеуге қатысқан 
түлектердің 77,5 пайызы грант иегері атанды. 
Талапкерлердің басым бөлігі педагогикалық 
мамандықтарды таңдады. Сондайақ балаларды 
ыстық тамақпен қамту, олардың қауіпсіздігі 
мәселелеріне назар аударылған.

Басқарма басшысының баяндамасынан кейін 
депутаттар тақырыпқа байланысты ойпікірін, 
ұсынысын жеткізді. Депутат Ібайдулла Тілеп 
Қазалы ауданындағы «Шағала» балалар сауықтыру 
лагерінің жайкүйі жөнінде мәселе көтерді. 
Бұған байланысты басқарма басшысы аталған 
ғимараттың мәселесі қайта қаралатынын айтты.

Ал Жангелді Ысқақ, Аида Әбибуллаева, 
Балжан Шәменова, Садық Мұстафаев мектеп 

және балабақшаны жөндеу, оқушыларды ыстық 
тамақпен қамтамасыз ету және оның сапасы, 
балалардың қауіпсіздігі мен тәрбиесі, инклюзивті 
білім беру мәселелерін қозғады. Бұған байланысты 
басқарма басшысы жауап беріп, кейбір мәселелер 
бойынша алдағы уақытта жұмыстар жүргізілетінін 
жеткізді.

Сондайақ, мәслихаттың кезекті сессиясының 
күн тәртібіне қойылған «Қызылорда облысының 
әкімдігі жанындағы кәмелетке толмағандардың 
істері және олардың құқықтарын қорғау жөніндегі 
комиссияның дербес құрамын бекіту», «Қызылорда 
облысының әкімдігі жанындағы терроризмге 
қарсы облыстық комиссияның құрамын бекіту 
туралы» облыстық мәслихат шешіміне өзгерістер 
енгізу туралы және өзге де мәселелер бойынша 
тиісті шешім қабылданды.

БІЛІМДІ ҰРПАҚ – 
ЖАРҚЫН БОЛАШАҚ

Жоғарыда Қызылордадағы газ тапшылығына 
«ҚазГерМұнайдың» бір қондырғысында ақау 
болғаны себеп екенін жаздық. Расында да елдегі 
өндірісте кемшілік көп. Мысалы, алпауыттардың 
өзі жетісіп тұрған жоқ. Ұлттық оператор 
«ҚазТрансГаздың» 20152019 жылдардағы залал
шығыны 300 миллиард теңгені құраған. Бұл шығын 
шетелге газды қымбаттау бағаға экспорттау 
арқылы өтеліпті. Алайда 20202024 жылға дейінгі 
«ҚазТрансГаздың» залалы 879 миллиард теңгеге 
дейін жетеді деп күтіліп отыр. Бұл мәселенің бәрі 
айналып келгенде қаржыға тіреледі. Ал қаржы 
дегенде жауаптылар газ бағасын қымбаттатуды 
ғана ойлайтыны анық.

ШЕКТЕН ШЫҚҚАН 
ШИКІЛІК ЖЕТЕРЛІК

Десек те, министрлік көзқарасына қарсы 
пікір айтушы ведомстволар да бар. Былтыр 
Бәсекелестікті қорғау және дамыту агенттігі бұл 
саланы олигополия жайлаған деп мәлімдеді. 

«Отынэнергетикалық кешен саласындағы 
олигополистік топтардың үстемдігі, әсіресе 
сұйытылған мұнай газы нарығында ең жоғары 
деңгейге жеткен. Бұл салада Қазақстанда небәрі 
3 негізгі өнім беруші – CNPC, Petrosun және KMG 
нарықтың 70 пайыздан астамын астына басқан. Ал 
қалғаны – жекелеген жергілікті өндірушілер ғана, 
олар газды негізінен географиялық орналасуына 
сәйкес белгілі бір елді мекендерге ғана жеткізеді» 
деп мәлім етті антимонополиялық орган. 

Бұл – бір проблема. Алпауыттарды қыспаққа 
алу арқылы мемлекет «көгілдір отынның» бағасын 
алты ай бойы ұстады. Әрі қарай босатып қоя 
берсе, баға да жүгенсіз кетіп, шарықтай жөнелері 
хақ. Бұл – екінші мәселе. Бұған не түрткі болуы 
мүмкін? Сала мамандары елде артық газ жоқ 
екенін айтады, егер Ресейден тасымалдаса, баға 
одан сайын қымбаттайды. Өзге газ өндіруші 
елдерден ерекшелігі сол, Қазақстанда мұнаймен 
араласқанынан өзге газ, яғни таза газ кен орындары 
жоқ. Салдарынан нарық қажетті ресурстармен 
жеткілікті көлемде қамтамасыз етілмеген. 
Бұрынғы Үкімет газ саласының әлеуетін арттыруға, 
қажетті ресурспен қамтуға бас қатырмапты. Бұл – 
үшінші түйткіл. «Құрылымы бойынша Қазақстанда 
өндірілетін газ – негізінен ілеспе мұнай газы. 
Бұл ретте елімізде өндірілетін бүкіл газдың 
75 пайыздан астамы Қарашығанақ, Қашаған 
және Теңіз жобаларына тиесілі. Соның ішінде 
Қарашығанақтағы жалпы өндіру көлемі 4 жыл бойы 
өзгеріссіз қалды, тек Теңіз бен Қашағанда 3 жылда 
біртіндеп ұлғайған. 

Енді осыдан сұрақ туады: Әлемдік супергигант 
саналатын 3 бірдей алып кен орнын иеленіп отырған 
Қазақстан неге газға жарымай отыр? Энергетика 
министрлігінің түсіндіруінше, мұнаймен 

ілесіп шыққан газдың бәрі бірдей нарыққа жол 
тартпайды. Оның 31 пайызын жер қойнауын 
пайдаланушылар жерасты қабаттарындағы 
қысымды ұстап тұру үшін кері жібереді. Мұндай 
айлашарғы мұнайды барынша көп шығару үшін 
жасалады. Тағы бір бөлігі алауда босқа жағылады. 
Газдың тағы 14 пайызын Karachaganak Petro
leum Operating B.V. (Қарашығанақ), North Cas
pian Operating Company N.V. (NCOC, Қашаған) 
және Теңізшевройл (Теңіз) төл технологиялық 
мұқтаждықтарына жұмсайды, электр энергиясына 
және кәдеге жаратуға пайдаланады. Сонда елде 
өндірілетін барлық газдың 54 пайызы ғана қайта 
өңдеуге жіберілді. Жалпы еліміздегі халық пен 
саны аз шоғыр болатын отандық кәсіпорындарды, 
ЖЭО мен электр стансаларын газбен жабдықтауға 
осының өзі жетер еді. Бірақ өңдеуге жіберілген 
шамалы газдың 38 пайызы экспортқа жөнелтіледі. 
Сонда 62 пайызы ғана ішкі нарыққа түспек. Ал газ 
өңдеу зауыттарына қатысты мәселені айтар болсақ, 
таңды таңға ұруға болар еді.

НАРЫҚ 
ҚАРЫҚ ҚЫЛУ ҮШІН ЕМЕС

Енді нақты халықтың сауалына келейік. 
Тапшылық десе ел шошиды, себебі нарық заңында 
сұраныс көбейсе, баға да өседі. Сондықтан 
«тапшылық қолдан жасалады» деп сынаушылар 
бар. Мұны біз жайжапсары бұлыңғыр жартылай 
шындық деп атар едік. Бір анығы, қалай болғанда 
да газ бағасын өсіруге мұқтаждық бар. Energy Ana
lytics телеграм арнасының сарапшысы, экономист 
Абзал Нарымбетов бұны нақтылап отыр.

«1991 жылы тәуелсіздік алғаннан кейін нарықтық 
эконмикаға өттік. Алайда еліміздегі белгілі мұнай
газ алпауыттары немесе газ кеніштерінен бағаны 
қолжетімді етіп сұрау кәсіпорындарға тиімсіз болуы 
мүмкін. Мәселен, олар өз қалтасынан қаражат 
шығарып қазады, өңдейді, құбыр салып, халыққа 
жеткізеді. Бұл әжептәуір ақша мен уақытты талап 
етеді. Шығындарын сатылған газдан қайтарып 
алады. Ал егер бағаны төмендетсе, бағасын қайтара 
алмайды. Әлемдік нарыққа кіретін болсақ, дүние 
жүзімен бәсекелесу керек. Мәселен, әлем бойынша 
сатылып жатқан газ, жанармайдың бағасы қанша 
болса, соған сәйкестендіру керек.

Қазір көп проблема қайдан туындап жатыр? 
Бізде электр өндіретін цехтар неге бұзылып қала 
береді? Олар қаншама жылдан бері жаңартылмаған. 
Оған себеп – бағаның төмен болуы. Кәсіпорындар  
жеткілікті ақша таппаған соң, ескіре береді. Ал 
қосымша тапқанын қалтасына салады. Қазір 
газдың бір литрі – 50 теңге. Тоннасымен есептеп 
көрсек те, өте төмен баға. Нарықтық экономикаға 
көшпесек, тығырықтан шыға алмаймыз. Керісінше, 
электр қуатынан мәселе туындап, үнемі жанармай, 
газ тапшы болады. Кеңес дәуірінде де ең соңғы 
тығырыққа осылай келді.

Әрине, мен дәл шетелдің бағасымен бірдей 
болсын демеймін. Екі жаққа да тиімді бағаны 

табуға мүмкіндік бар. 
Қазақстанның ішкі нарығы 
сырттағымен салыстырғанда 
бәрібір арзан болады. Себебі 
экспортқа шығару үшін де 
қосымша қаражат қосылады» 
дейді ол.

Алайда халық үшін бір 
демеу болар дүние бар. 
Қазақ станда газ бағасы 2028 
жылға дейін әр өңірде 315 
пайыз аралығында ғана 
көтеріліп отырады. Өйт кені 
Энергетика ми нистрлігінің 
бекіткен құжатына сәйкес, 
2024 жылдан 2028 жылға 
дейін әр өңір үшін 315 
пайыз шегінде бағаның жыл 
сайынғы өсуі қолданылмақ, 
яғни әлемдегі ең төмен баға 
болып қала бермек.

ГАЗ БАҒАСЫ:
ХАЛЫҚ ТАЛАБЫ һәм НАРЫҚ ЗАМАНЫ

1-бет 

Сонымен қатар Қасым-Жомарт 
Тоқаев Құрметті қонақтар кітабына 
қолтаңба қалдырды.

Мемлекет басшысы Үштөбе қала-
сында биыл ашылған 30 орындық 
жатақханасы бар Гуманитарлық 
колледжге барды.

Мұнда болашақ педагогтерге 
«Мек тепке дейінгі тәрбие және 
оқыту», «Бастауыш білім беру педа-
гогикасы және әдістемесі» маман-
дықтары бойынша білім беріледі.

Оқу орнында 17 заманауи ауди то-
рия, мәжіліс және спорт залдары, ме-
ди циналық кабинет, асхана мен буфет 
бар. Колледж инклюзивті орта та лап-
тарына сай жабдықталған, яғни ерек-
ше қажеттіліктері бар адамдар үшін 
пандус пен арнайы лифт қойылған.

Сонымен қатар Мемлекет бас-
шысы Үштөбедегі орта мектепті 
аралап көрді.

Білім ошағы 1963 жылы 
салынған. 1996 жылы мектепке Кемел 
Тоқаевтың есімі берілген.

Қасым-Жомарт Тоқаев Жетісу 
облысы Қаратал ауданының Кәлпе 
ауылына барды. Президентке 200 
орындық мәдениет үйі таныс ты рыл-
ды. Бұл нысанның жалпы ауданы – 
739 шаршы метр. Мәдениет үйінде 
бірнеше шығармашылық үйірме 
жұмыс істейді.

Сонымен қатар Президент осы 
ауылда бой көтерген спорт кешенінде 
болды. Нысанның жалпы ауданы 
– 887,7 шаршы метр. Модульді 
ғимаратта спорт залы, балалар ойын 
алаңы және воркаут қарастырылған.

Бұдан кейін Мемлекет басшысы 
Тал дықорған қаласындағы жаңадан 
са лын ған Jetysu Аrena жабық мұз 
айды  нын аралап, спортшылармен 
әңгімелесті.

Спорт нысаны толықтай жеке 
кәсіпкердің қаражатына салынып, 
Республика күні ашылған. Жалпы 
инвестиция көлемі – шамамен 900 
миллион теңге. Кәсіпкер Мұхаметжан 
Серікұлының айтуынша, бұл нысанда 
тұрғындар шорт-трек, хоккей және 
мәнерлеп сырғанау сияқты қысқы 
спорт түрлерімен айналыса алады. 
Сонымен қатар мұнда паралим-
пиа далық, яғни шаналы хоккеймен 
шұғылдануға болады. Елімізде хок-
кейдің бұл түрімен айналысуға ар-
налған екі мұз аренасы бар. Оның бірі 
Астанада, екіншісі осы Талдықорған 
қаласында ашылып отыр.

Нысанның жалпы аумағы – 
2235,8 шаршы метр. Кешен кәсіби 
технологиялық құралдармен, оның 
ішінде тоңазытқыш, мұз құю және 
спорт жабдықтарымен қамтылған. 
Соның нәтижесінде мұнда жыл 
бойы үздіксіз жаттығуға мүмкіндік 
бар. Аталған жабық мұз айдыны 
Құрлықаралық хоккей лигасының 
және Ұлттық хоккей лигасының 
стандарттарына сай келеді.

Қасым-Жомарт Тоқаев ел игілігі 
үшін еңбек етіп жатқан кәсіпкерге 
ризашылығын білдірді.

Президент спортшылармен әң-
гіме лесу кезінде мемлекет аталған 
саланы одан әрі қолдайтынына тоқ-
талып, жастардың спортпен тұрақты 
айналысқанын құптайтынын айтты.

ЖЕТІСУ ЖЕТІСТІКТЕРІ

1-бет 

ЕЛ БАЙЛЫҒЫН 
ЕСЕЛЕГЕНДЕР

– Бұл – еңбек пен төккен тердің нәтижелі жемісін 
таразыға салар шақ. Бұл – біздің диқандардың асыға 
күтетін күні. Бұл күні біз жиғантергенімізді қамбаға 
құйғанымызды айтып, диқан мерейін тасытамыз. 
Бар үмітін егінге артқан ел алдында есеп береміз. 
Халқымыз «Несібесі мол елдің егіні бітік шығады» 
дейді. «Ақ күріштің Қостанайы» атанған Жалағаш 
диқандары биыл да толайым табысқа қол жеткізіп, 
сенім үдесінен шықты. Өңір қазынасының ұлғаюына 
айтарлықтай үлес қосты. Шілденің ыстығына, 
суармалы судың аздығына қарамастан, маңдай 
терімен мол өнімге қол жеткізген дала еңбеккерлеріне 
қандай құрмет көрсетсек те жарасады. Мұның бәрі – 
аудан жұртшылығының ынтымақбірлігінің жемісі. 
Биыл еңбекші қауым ала жаздай күтіпбаптаған егінін 
жинап, ауыл шаруашылығы дақылдарының барлық 
түрлерінен жоғары өнім алды.  Осынау ел байлығын 
молайтудағы ерекше табыстарыңыз құтты болсын! 
Астық жинаудың алғы шебінде болған қырман 
майталмандарын «Алтын дән2023» мерекесімен тағы 
да құттықтаймын! Дала еңбеккерлерінің ел байлығын 
молайтудағы табыстарына ерекше ризашылығымды 
білдіре отырып, шаңырақтарыңызға шаттық,  құт
береке  тілеймін, – деді аудан әкімі.

Шарада А.Ибраимов еңбек адамдары мен шаруа 
қожалықтарына ҚР Премьерминистрінің Алғыс 
хатын, ауыл шаруашылығы қызметкерлері салалық 
кәсіподағының I дәрежелі «Еңбек даңқы» және 
«Елеулі еңбегі үшін» медальдарын, облыс, аудан 
әкімінің Алғыс хаттарын және «Озат шаруашылық», 
«Озат агроном», «Озат бригадир» номинацияларын 
құрметпен табыстады.

Аудандағы ақжолтай жаңалықтың бірі – Мемлекет 
басшысы ҚасымЖомарт Тоқаев «Қазақстанның 
Еңбек Ері» атағы мен айрықша ерекшелік белгісі 
– «Алтын Жұлдыз» және «Отан» орденімен «Таң 
ЛТД» жауапкершілігі шектеулі серіктестігінің 
төрағасы Имамзада Шағыртаевты елорда төрінде 
өткен салтанатты жиында марапаттаған еді. Бұл 
– бір азаматқа ғана емес, аудандағы барша еңбек 
адамдарына, жасампаз істерге берілген жоғары баға.

Мерекелік жиында Қазақстанның Еңбек Ері 
Имамзада Шағыртаев әріптестерін мерекемен 
құттықтап, ел Президентінің еңбек адамдарына 
құрметі ерекше екенін айтып, ыстық сәлемін жеткізді.

– Қадірлі ағайын! Бүгінгі «Алтын күз» салтанатында 
ауыл шаруашылығы саласында тер төгіп жүрген 
азаматтарды шын жүректен құттықтаймын. Сіздер 
қандай марапатқа да лайықтысыздар! Жақында ғана 
Мемлекет басшысы қолынан «Қазақстанның Еңбек 
Ері» атағын алдым. Президентіміз еңбек адамдарын 
құрметтеу жайлы жиі айтып келеді. Бұл – менің ғана 
жетістігім емес, елдің, Сыр диқандарының арқасы. 
Халықтың бататілегінен артық ештеңе де жоқ. 

Сондықтан елге қызмет етуден жалықпайық. «Таң 
ЛТД» серіктестігі ұжымы мен өз атымнан, сондайақ 
отбасымның атынан халыққа алғыс айтамын, – деді 
И.Шағыртаев.

Айта кетейік, биыл аудандағы шаруашылық құры
лымдары 37 мың гектар жерге ауыл шаруашылығы 
дақылдарын еккен. Оның 19800 гектары Сырдың 
бағалы дақылы – күріш. Жалағаштықтар оның 
әр гектарынан 58 центнерден алып, қамбаға 114 
мың 840 тонна астық жинады. Бұл өткен жылмен 
салыстырғанда 130 мың центнерге артық.

Жалағаш ауданы

Кеше Жалағаш ауданында ауыл шаруашылығы 
саласының үздіктеріне арналған «Алтын дән-2023» 

салтанаты өтті. Еңбек адамдарын құрметтеуге 
арналған маңызды шараға аудан әкімі Ардақ 

Ибраимов қатысып, озаттарды құттықтады.

– Қазақы дәстүрмен Қанеке деп 
айта берсем болатын шығар. Азан 
шақырып қойған Қанағат деген 
атыңыз да – сирек қойылатын 
есім. Әңгімені осы төркіннен 
бастасақ.

– Мен 1966 жылы отбасындағы 
төрт қыздан кейін өмірге келгенмін. 
Әкем Жанайбек Құдайдың мұны
сына да қанағат қылдым деп шү
кірлік жасап, осындай есім берген.

–  Әкеңіз Сыр еліне белгілі 
гидро  техник болған. Сол кездегі 
бұл саланың мамандарын халық 
мұрап деп атайтын. Өйткені, 
бұрындары әйтеуір оқып диплом 
алсақ деген пиғыл болмайтын. 
Бала арманмен, мақсатпен өсе
тін. Бойындағы қасиетіне қарай 
оқитын. Біздің білуімізше, сіздің 
әкеңіз де өз мамандығының шебері 
болған адам екен...   

– Мұраптық – біздің ата лары
мыздың қанымен келген қасиет. Су 
жетектегеннің соңынан ере беретін 
бұйдалы тайлақ емес. Жер бедерін 
алақанының сызығындай білетін 
адамға ғана су сыры ашылады. Біздің 
арғы атамыз Тұлпар сондай көкірек 
көзі бар адам болыпты. Шын аты 
белгісіз, бала кезінде шапқан аттан 
қалмай жүгіреді екен, сондықтан 
Тұлпар атанып кетсе керек. Ол 
жармалар қаздырып, елдің мерейін 
қандырып, егінін қарқ қылған. Елге 
жасаған жақсылығы көп. 

Он сегізінші ғасырда Аламесек 
хандығын қарақалпақ Нұртай 
басқарды. Керейттердің мол егіні, 
бірлігі ханға көзкүйік болған. 
Сөйтіп, қарапайым жұртқа шек
тен шыққан салық салған. Тұлпар 
ханмен келіспей, ақыры Нұртай 
жендеттерінің қолынан қаза таба
ды. Қазір Алтыасардың маңында 
«Тұлпар белгісі», «Сұлу қыз белгісі» 
дейтін жерлер бар.

– Сұлу қыз кім?
– Ол Тұлпардың қарындасы 

екен. Хан Тұлпар өлген соң қарын
дасына ауыз салады. Сұлу өзінің 
сұлу тәнін қор қылып қарау 
ханның қойнында жатқанша қара 
жердің құшағына кірейін деп 
жардан секіріп өледі. Осы қазадан 
соң ашулы жұрт көтеріліп, қазақ 
батырлары бас қосады. Содан Тама 
Есет, Табын Бөкенбай, Арқадағы 
Кіші жүз Тайлақ батыр бәрі бірігіп, 
Нұртайдың қамалын шауып, 
Қызылқұм асырып қуады. Сөйтіп, 
алатайдай бүлінген Алаштың бір 
баласы бас сауғалап, қазіргі тарихи 
отанына ойысады.

Сол Тұлпар бабамыздан бері 
келген мұраптық қасиет менің әке
ме қонған. «Су – өмірдің жүрегі, 
бүйрегі, талағы, тамағы» дейді 
білгір сушылар. Әкем су мен жер 
мәселесіне терең біліммен кел
ген. 1960 жылдары Жалағаш ау
дандық суландыру жүйесі бас
қар масында қызмет етті. Сосын 
Қызылорда су торабы және 
каналдар басқармасында құрылыс
жөндеу бөлімін басқарды. 1963
1971 жылдары Қазалы су торабы 
дирекциясының директоры болды.  
Мұнан соң зейнетке шыққанша 
Қызылорда су торабының бастығы 
болып қызмет атқарды. 

– Осындай еңбеккер, көпті 
көрген әке тәрбиесі болар, Қанеке, 
өздеріңіз де қалаған мамандық иесі 
болып, елге танылдыңыздар.

Жеке өмір жолыңызға тоқтап, 
әңгіме өрбітсек...

– Әкем балаларына өте мейірімді 
еді. Ешқашан қатты сөйлемейтін. 
Інім Қазынабек әскерден келе жат
қанда пойыз күтіп, вокзалда сегіз 
сағат тапжылмай отырған ғой. Ол 
кісінің балаға деген сезімін осыдан
ақ аңғарыңыз.

Әкеміз бірінші кезекте жақсы 
оқып, тәрбиелі жүруімізге мән 
берді. Біз де сол үдеден шығуға 
тырыстық.   

1983 жылы Қызылорда қала
сындағы  С.Сейфуллин атындағы 
№4 орта мектепті бітіріп, Алматы 
сәу летқұры лыс институтына түс
тім. Инженертехнологпын. Кейін 
Қы зылорданың инженерлікэко
но ми ка лық институтынан қаржы 
бака лавр мамандығын алып 
шықтым.

Институтты бітіріп келіп, 
Қызыл орданың жиһаз фабрикасына 
өндіріс шебері болып орналастым. 
Фабрика директоры Берік Тайжанов 
деген кісі еді. Төртбес ай өтісімен 
мені цех бастығы қылып қойды. 
Тоқсаныншы жылдары ғой, 
нарықтық заманның лебі есе 
бастаған. Менің кәсіп істегім келді. 
Сөйтіп, бір жерден алып, екінші 
жерге сатып дегендей, бір тіршілік 

бастағанмын. 
Бірақ 1993 жылы Тайжанов мені 

фабрикаға қайта шақырып, бас 
инженер етіп бекітті. Ал жиырма 
тоғыз жасымда осы фабриканың 
директоры болдым. 

1997 жылы өндіріс тоқырай бас
тады. Нарық күш алды. Ақырында 
фабрика тарады. Содан қасыма төрт 
адам алдым да, өзім оқыған мектеп 
басшыларымен келісіп, соның 
жанындағы қосымша ғимаратты 
цех қылып, есіктерезе жасаумен 
айналыса бастадық. Оны «Сыр 
жиһазы» серіктестігі деп атадық. 
Бұл істің қырсырына қанығып 
қалғанмын. Жиһаз жасаудың 
Қызылордадағы қарлығашы – біз. 
Сол кезде ағаш өңдеуді «Бабас» та 
қолға алды. Сол 1998 жылы жасап 
шығарған есіктерезелеріміз мықты 
болды. Бұрынғыдай сырлап емес, 
лактап шығардық. Соларды үйіне 
салған тұтынушылар әлі тұр деп, 
рахмет айтады. Жұртта ақша жоқ, 
бартермен жұмыс істедік. 2000 
жылдары Үкімет бизнеске көңіл 
бөле бастады. Тапсырыс көбейді. 
Ісіміз алға басты. Үкіметтің алты 
пайыз жеңілдігін пайдаланып, 
үш миллион теңге несие алып, 
кәсібімді жалғастырдым. Мұнан әрі 
«Асар» ЖШСын құрдық.

– Қаладағы «Альбион» ата
латын көпшілікке қызмет көр
сету кешені – жұртшылықтың 
ұнататын бір демалыс орны. 
Әдемі мейрамханасы, карокесі, 
бильярды бар. Осы орынның да 
құрылтайшысы өзіңіз. Ол қалай 
өмірге келді?

– Бұрынғы облыстық ауру
хананың ескі асханасы болатын.  
Жекешелендіру талабына сай соны 
сатып алдық. Бұл бір тастанды 
ғимарат еді. Біз алған кезде ішіне 
ойын балалары кіріпшығып 
тығылмақ ойнап жүр екен. Содан 
тәуекелге бел будық. Ақыры, «аузы
мұрны жоқ отауды» ақ отау қылып 
шығардық. Қазір өзіңіз айтқандай, 
көпшіліктің жиі келетін орнына 
айналды.

– «Асар» немен айналысады? 
Жұмысы қалай жүріп жатыр?

– Осы серіктестікті құрған 
соң құрылыс жұмыстарымен 
айналыстық. 20082011 жылдары 
«Талсуаттағы» бірнеше ғимараттан 
тұратын «Оңалту орталығын» 
салдық. Гүлшара Әбдіхалықова 
Еңбек және халықты әлеуметтік 
қорғау министрі болып тұрғанда осы 
медициналық сауықтыру орнының 
салынуына көп көмегін тигізді. 
Жақсы, талапқа сай болғаны шығар, 
облысқа келген министр, басқа да 
құрметті қонақтарды үнемі осы 
жерге алып баратын. Жұртқа үлгі 
есебінде көрсететін. Н.Назарбаев 
Сыр еліне келген бір сапарында 
біздің «Сыр жиһазы» серіктестігінің 
жұмысымен танысып, ризалық 
танытты.

72025 деген бағдарлама бол
ғанын білесіз, сол арқылы жиыр
маға жуық көпқабатты тұрғын үй 
тұрғыздық. Соның төртбесеуін өз 
қаражатымызбен бітіріп өткіздік. 
Кезінде ел игілігін көрген осы 
бағдарлама қазір тоқтап қалды. 
Негізі бұл бағдарлама да банкті 
байытудың бір жолы секілді еді. 
Халыққа несиені 7 пайызбен бер
генмен, банк өзінің толық пайызын 
мемлекеттен алып отырды. Бәлкім, 
оны сондықтан да тоқтатқан шы
ғар. Шын мәнінде басқа тә сіл мен 
де жұмыс істеуге болады. Мә селен, 
«Отбасы» банкті тікелей қар
жыландыру арқылы ма, әлде бас
қаша ма оны мемлекет шеше алады. 

Жұмыс қалай жүріп жатыр 
дегенге келсек, жалпы бизнесте 
бір бағытпен қалмау керек. Себе
бі, бірі тоқтаса, екіншісі жүріп кете 
беруі тиіс. Сондықтан біз «Жанай
Шам» серіктестігін де құр дық. 
Серіктестікте сұйық бетон шы
ғаратын зауыт бар. Ол қаладағы 
құрылыстарға өз қызметін көрсетіп 
келеді.

– Нақты санамайақ қаншама 
адамды жұмыспен қамтып отыр
ғаныңыз түсінікті. Жұмыс
шыларыңыздың жағдайы қалай?

– Жасыратыны жоқ, жерлес
теріміздің көбі жеңіл жұмысқа 
бейім. Жүз елу мың теңгеге жұмысқа 
келмейді. Ал одан аз ақшаға даяшы, 
қарауыл болуға дайын жас көп.

Өзіміздің серіктестіктерде жұ
мыс істейтіндер айлығын мез гілі
мен алады, басқа да көмектер көр
сетіп тұрамыз. Еңбекке құрметпен 
қарайтын адам қашан да қуатты, 
еңсесін жоғары ұстайды.

– Кәсіпкер есебінде көңіліңіз 

қандай мәселелерге алаңдайды. 
Елдегі қымбатшылықтың қыл
аяғын қалай кесуге болады деп 
санайсыз?

– Бағаны нарықтың өзі қояды. 
Өндіріс дамыса, қымбатшылық 
қалыпқа түседі. Үкімет зауыт, 
фабрика салуы керек. Олардың жұ
мысына қолдау көрсетуге міндетті.

Ауыл шаруашылығына жыл 
сайын субсидия беріледі, ол ақша 
ортақ қазынаға қайтпайды. Суб
сидияны кәсіп иесіне аяққа тұрып 
кеткенше ғана берілетін көмек деп 
есептесек, онда неге жыл сайын 
субсидия алатындар бар? Егер 
Үкімет күшімен зауыт салынып, 
оны сенімді мамандарға басқаруға 
берсе, алған тарап салынған ақшаны 
онон бес жылда сөзсіз қайтарар 
еді. Үкімет те кәсіпкер болуы қажет. 
Өйткені, ол қаражатты халықтың 
ортақ қазынасынан алады, демек 
оны қайтаруы тиіс.

Біздің аудандарда бірнеше 
индустриялық аймақтар ашылған. 
Оларға инфрақұрылым жүргізілген. 
Бұған қаншама қаражат жұмсалды. 
Бірақ ол жерге өзінің өндірісін 
ашқан кәсіпкер пайда таба ала ма, 
ол үшін сол аймақтағы халықтың 
сұранысы керек қой. Сондықтан 
олар жай бос жер күйінде қалған. 
Ешкім өндіріс ашып жатқан жоқ. 
Әлі алдында не күтіп тұрғанын 
білмейтін кәсіпкерге соншама 
қомақты ақша жұмсау оңай емес, 
әрине. Түркияда осындай өндіріс 
алаңдарына ғимараттарын қоса 
салып береді. Мұндай жағдайда 
азаматтар бір пайдалы іспен 
айналысуға талпынады.

Тағы бір мәселе, сырттан ин
вестор тартудың қажеті жоқ. Бұл 
– облыс әкімі Нұрлыбек Маш бек
ұлының ұстанымы. Ол кісі жер
гілікті кәсіпкерлерді өте жақ
сы қолдайды. Қазіргі кезде 
құры  лыстың қарқынды жүріп жат
қан себебі де сол. Облыстық бюд
жеттің екі есеге көбеюі де – осын дай 
іскерлік, жанашырлықтың нәти
жесі. Бұрын құрылысшылар жұмыс 
сұрайтын, қазір берілген жұмысты 
атқарып үлгере алмай жатыр. «Елге 
еңбектерің сіңсін, әрбір аза мат 
туған жерге деген парызын өтеу 
керек» деген сөзді аймақ басшысы 
жиі айтады.

– Құптарлық іс, ақылды сөз.
Сіз екі рет қалалық мәслихатқа 

сайландыңыз, қазір облыстық 
мәслихат депутатысыз. Депутат 
қандай болу керек?

– Депутат – халық пен биліктің 
арасындағы дәнекер. Көпшілік 
жұртта депутат береді деген 
түсінік бар. Ол дұрыс емес, депутат 
– халықтың сөзін тиісті жеріне 
жеткізуші. Дегенмен, Үкімет береді 
деп қарап та отырмаймыз. Соңғы 
уақытта байқасаңыз, депутаттыққа 
түсерде сайлаушылар кәсіпкерлерді 
көбірек қолдайды. Өйткені, кәсіп
кердепутат арыз айтушының 
талабын бюджетке сілтеп отырмай, 
өз қаражаты есебінен де шешіп 
беріп жатады.

Мәселен, маған жақында №171 
мектеп директоры өтініш айтты. 
Сол мектепке 14 миллион теңгеге 
ойын алаңын салып бердім.

– Ол сіздің сайлау округіңіз бе?
– Мәселе онда емес. Депутат 

туралы айтқанда бір округтің 
қалаулысы емес, «халық қалаулысы» 
деген тіркесті қолданып жүрсіздер. 
Өтініш, арыз айтып келген екен, сіз 
менің округім емессіз деп отыруға 
бола ма, жұмсап жатқаным өз 
ақшам ғой.

– Кәсіпкер есебінде талай 
мұқтажға көмек жасаған 
шығарсыз?

– Бергенімізді бухгалтериялық 
есеп үшін болмаса, санап отыр май
мыз. «Оң қолыңның бергенін сол 
қолың білмесін» деген бар ғой. Жыл 
сайын балалар үйіне, мектептерге 
көмек беріп тұрамыз. Ардагерлердің 
үйіне кіріп амандасып, сәлем
сауқатымызды алып барамыз. Бұл 
– кәсіпкерлердің көбіне дағдылы 
жайт. Кейде пайда ойлап, өтірік 
айтып көмек сұрап келетіндер де 
кездеседі. Шын мұқтаждың тауын 
шағуға болмайды.

– Әңгімеңізге рахмет, Қанеке! 
Сіздің адами болмысыңыз жас
тарға үлгі болады деп сенемін. 
Тұлпар бабаңызға тартып, елдің 
жүгін арқаласып, ісін атқарыса 
бергейсіз.

Өзіңізге табыс, береке ті
леймін!

Сұхбаттасқан 
Дүйсенбек АЯШҰЛЫ,

«Сыр бойы»

Сол кездегі «Социалистік Қа зақ
стан» газетінің 1990 жылы 16 қыр
күйектегі санында декларация жо
басы ашық талқылауға ұсынылған. 
Басылымның 22 қыркүйектегі са
нында «Тұжырымдама жобасын 
тал қылаймыз» айдарымен эко
но мика ғылымдарының кан ди
даты Р.Несіпбаевтың «Еге мен 
дікке еркіндік арқылы жетеміз» 
атты мақаласы жария лан
ды. Ал 23 қыркүйектен бас тап 
газеттегі осы айдардың атауы 
«Дек ларация жобасын тал қы
лаймыз» деп өзгерді. Осы күні заң 
ғылымдарының докторы, про
фессор Қ.Наменгеновтің егемен
дік, суверенитет мағыналарына 
тал  қылау жасаған «Нақтылау 
қажет» атты мақаласы, 2 қазан
да Қазақ КСР Ғылым акаде мия  сы
ның корреспондентмү шесі Д.Кіші
бековтің «Шын мә нінде егемен дік 
керек», 3 қазан да филология ғы
лымдары доктор ла рының пікірлері 
ұсынылып, жобадағы нормаларға 
тіл факторы аясында пікірталасты 
кеңейте түсті. 

Қазанның 5і күні Алматыда 
егемен мемлекет ретіндегі Қазақ 
КСРнің теориялықмето до ло гия
лық аспектілерін талқылауға ар 
нал ған ғылымитеориялық кон
ференцияда Қазақ КСР Ғылым 
ака демиясының академигі М.Қозы
баев баяндама жасаған. 1990 жылы 
16 қазанда бұқаралық ақпарат құрал
дарында және талқылау кезінде 
айтылған ұсыныстар мен пікірлер 
ескеріле отырып, республиканың 
Мемлекеттік егемендігі туралы 
декларация жобасын пысықтау 
жөніндегі комиссия құрылды. Бұл 
туралы «Лениншіл жас» газеті 1990 
жылы 18 қазанда ақпарат таратты. 
Депутаттық топтардың талқылауы 
мәселелерді түйіндеуге мүмкіндік 
берді. 

Біздің «Сыр бойы» газетінің 
«Ленин жолы» деген атаумен  шық
қан соңғы кезеңі сол декларация 
қабылданған 1990 жылға сәйкес 
келеді. Сол жылғы қыркүйектің 
18дегі нөмірде Қазақ Советтік 
Социалистік Республикасының 
мем   лекеттік егемендігі туралы дек
ла рация мәтіні жарияланып, жоба  
талқылауға ұсынылған. 

Осы құжатты дайындаған автор
лардың бірі Сұлтан Сартаев басылым 
тілшісі Әділхан Бәйменовке берген 
сұхбатында: 

– Одаққа енетін  барлық рес
публикалар өздерінің егемендігі 
туралы декларация қабылдады. 
Негізгі тұжырымдарға келер болсақ, 
біздің егеменді республикамыз 
Қазақ ССРі Одаққа ене отырып, 
рес публика саяси егеменді, 
экономикалық егеменді, әлеу
меттікмәдени салаларда да еге
менді болуы керек. Егеменді мем
лекет болғаннан кейін жеріне де ие 
болуы тиіс. Біз қазір декларацияда 
жердің, судың, жер қойнауы 
бай лығының, өсімдіктің, жан

жануарлар дүниесінің 
бірденбір иесі 
республика деп келісіп 
отырмыз, – дейді. 

Декларация жоба
сын басылым бетінде 
тал қылау қызу жүр
гізіл ген. «Аумағына бес 
Франция сыйып кете
тін ұланбайтақ рес пуб
ликамыздың егеменді 
болуы қай қырынан 
алсақ та орынды деп 
біле мін», «Декларация 
республика халқын то
мағатұйықтықтан пра
волық қоғамдастыққа 
алып шығатын, саяси 
бағ дарымыздың не гіз
гі құжаты болуы тиіс. 
Біз қиындықты, пра
восыздықты, әділет
сіз дікті, қиянатты аз 
көрген жоқпыз. Ендігі 
тілегіміз – соның бәрінен 
ұрпағымыз аман болса 
екен» дейді оқырмандар. 

«Еңсеңді көтермей, 
егемен болмайсың» атты 
«дөңгелек үстелге» қа
тыс қандардың ойорам 

дарына мемлекеттік тіл мен жер 
туралы теріс пікір лердің сол тұста 
тым өрістеп кеткені негіз болған.  

«Ленин жолының» 27 қазандағы 
нөмірінде Қазақ ССР Жоғарғы 
Советінің мәжілісі туралы ақпарат 
жарияланып, онда «Қазақ ССР 
Жоғарғы Советінің қазанның 25
дегі таңертеңгілік мәжілісінде Қазақ 
ССРнің мемлекеттік егемендігі 
туралы декларацияның жобасын 
жетілдіру жөніндегі комиссия 
атынан оның төрағасы С.Зиманов 
сөз сөйледі. Жоғарғы Советтің кешкі 
мәжілісінде дек ларация жобасы 
статьялар бойын ша талқыланды. 
Оның әрбір статьясы жекелей дауыс 
беру арқылы қабылданды. Жоғарғы 
Совет Қазақ Советтік Социалистік 
Республикасының мемлекеттік 
егемендігі туралы декларацияны 
толығымен қабылдады. Қазақ 
ССР президенті Н.Назарбаев пен 
республика Жоғарғы Сове тінің 
төрағасы Е.Асанбаев депу тат тарды, 
мәжіліске қатысу шыларды  Советтік 
Қазақстан тари хындағы айтулы 
оқиғамен құт тықтады» делінген.  
Қысқа ғана хабар 1990 жылдың 25 
қазаны қазақ тарихындағы ерекше 
күн екенінен осылайша хабар беріп 
тұр.

Осыдан кейінгі 30 қазан күнгі 
нөмірдің бірінші бетіне әдеттегіден 
ерекше дизайнмен, ірі қаріптермен 
декларация мәтіні жарияланыпты.  
Декларация «Қазақ Советтiк Социа
листiк Республикасының Жоғарғы 
Советі  Қазақстан халқының еркiн 
бiлдiре отырып, республиканың 
барлық азаматтары үшiн лайықты 
және тең тұрмыс жағдайын жасауға 
ұмтыла отырып, республикада 
тұратын халықтарды топтастыру 
мен олардың достығын нығайтуды 
бiрiншi дәрежелi мiндет деп 
санай отырып, Жалпыға бiрдей 
адам праволары декларациясын 
және ұлттардың өзiнөзi еркiн 
билеу правосын тани отырып, 
қазақ ұлтының тағдыры үшiн 
жауап кершiлiктi ұғына отырып, 
iзгiлiктi демократиялық право
лық мемлекеттi құруға бел бай
лауды негiзге ала отырып, Қазақ 
Советтiк Социалистiк Респуб
ликасының мемлекеттiк егемен
дiгiн жариялайды және осы дек
ларацияны қабылдайды» деп 
бас талады. 

Осылайша  қазақ басы лым
да рының оқырмандары декла
ра  цияны талқылап, «Жер және 
оның қойнауы, су, әуе кеңiстiгi, 
өсiмдiктер мен хайуанаттар дү
ниесi, басқа да табиғи ресурстар, 
халықтың мәдени және тарихи 
қазыналары, бүкiл экономикалық, 
ғылымитехникалық потенциал – 
республика территориясындағы 
бүкiл ұлттық байлық республика 
егемендiгiнiң негiзiн құрай отырып, 
оның ерекше меншiгiнде болады» 
деген жолдардың мәнмаңызына ой 
жүгіртіп, азаттықтың ауылы алыс 
еместігін ұқты. 

«Асар» ЖШС-ның бас құрылтайшысы, 
облыстық мәслихат депутаты,

«Құрмет» орденінің иегері, Қызылорда 
қаласының құрметті азаматы  Қанағат 

Жанайбекұлы Сақтағановпен сұхбат

ДЕПУТАТ КЕЛБЕТІ

«ЕГЕМЕНДІК 
ДЕКЛАРАЦИЯСЫ»: 
ТАЛҚЫҒА ТҮСКЕН 
ТАҚЫРЫПТАР

ТҰЛПАРДАН 
ҚАЛҒАН ТҰЯҚ

Егемендік декларациясы тарихына 
терең бойлау үшін сол дәуірдің ізі 

қалған сарғайған газет парақтарын 
ақтарамыз. Олардағы пікірталастарды 

оқи отырып, бұл құжаттың маңызын, 
ашық талқылаулардағы пікір-

пайымдардың неден туындағанын 
түсінуге болады. Бар-жоғы бір айға 

жуық уақыт талқыланған декларация 
жобасының халық үшін де, билік үшін 

аса маңызды болғаны байқалады. 
Бұл тәуелсіздікке бір қадам, яғни бір 
жылдан сәл асатын уақыт қалған кез 

еді. Сондықтан егемендік туралы 
декларацияны тәуелсіздікке тұғыр, негіз  

болған құжат деуімізде мән бар.  

1960 жыл  дары қазақ ән 
өне   рі нің қа рыш таған кезе ңі 
бол  ды. Әбілахат Еспаев, Нұр-
ғиса Тілендиев, Шәм ші Қал-
даяқов, Әсет Бейсеуов әндері 
бірінен соң бірі шығып, жүрек 
тербейтін еді. Қала да, дала 
да керемет әуендердің құ ша-
ғына енетін десем асыра айт-
қандық бола қоймас. Біз дің 
боз бала дәуреніміз осы жыл-
дар ға сәйкес келді. Аталған 
ком  позиторлардың әндерін ра-
диодан естіп, оңай жаттап ала 
қоятынбыз. Жан жадыратып, 
көңілге арман, жүрекке сезім 
ұялатқан әндер ерекше әсерге 
бөлейтін. Әнмен есейіп, әнмен 
ержеткенімізді білмей де қа лып-
пыз ғой... Мектеп бітіріп, жаңа 
өмірдің белесін аттадық та, жан-
жаққа тарап кеттік. Осы кезеңде 
Әсеттің «Армандастар» әні шыға 
келді: 

– Біз дәуірдің мөлдіреген 
аспаны едік,

Бәріміз бір өмір жолын 
бастап едік...

Армандастар қайда, 
абзал достар қайда?

Замандастар, қарлығаштар 
қайда екен? – 

деп көңіл-күйімізді дөп басқан 
керемет әнмен бір-бірімізді са-
ғына еске алдық. Ән авторы қай-
таланбас талант, композитор 
Әсет Бейсеуов болатын. Әсет 
кім еді? Біреу біліп, біреу білмес, 
өмірдерегіне көз жүгіртейік.

Әсет Көпбайұлы Бейсеуов 
1938 жылы 13 қазанда Алматы 
облысы Жамбыл ауданы «Қар-
ғалы» деген ауылда дүниеге кел-
ген. Әкесі Көпбай оқыған, білім ді 
кісі екен. Оның үстіне музыка-
лық аспаптарда еркін ойнап, ән 
салатын да өнері болған. Көпбай 
Бейсеуов 1928-1933 жылдары 
«Қарғалы» шұға комбинатының 
директоры қызметін атқарған. 
1934 жылы Орал облыстық пар-
тия комитетінің идеология жө-
ніндегі хатшысы қызметіне та-
ғайындалады. Осында жүргенде 
Рахима есімді әнші қызбен та-
нысып, отау құрады. Көпбай қа-
заққа белгілі әнші-сазгер Әсет 
Найманбаевпен сыйласып, жақ-
сы қарым-қатынаста болған сы-
ңайлы. Содан да болар өмірге 
келген баласының есімін Әсет 
деп қойған. Әке қаны мен ана 
сүтінен дарыған қасиет баланы 
айналып өтпеді.

Өкініштісі талай жарды сүй-
генінен айырып, талай бала-
ны жетім еткен сұм соғыс 
Бей сеуовтің де шаңырағын шай-
қады. 1941 жылы соғысқа ат тан-
ған Көпбайдан көп ұзамай «қа ра 
қағаз» келеді. Неге еке нін кім 
білген, анасы Рахима баласын 
тастап, туған жері Орал ға қай-
тады да, Әсет әкесінің ағасы 
Қожамқұлдың қолында қа ла ды. 
Ауыл-аймаққа қадірлі, ел аға сы 
атанған Қожамқұл іні сінің ба-
ласын қатарынан кем қылмай 
тәрбиелейді. 

Мынадай бір әңгіме бар: 
1943 жылдың жазында 

Қожамқұлдың үйіне көптен 
сый ласып жүрген замандасы, 
ақын Жамбыл ке леді. Қадірлі 
қонақтың алдына 5 жасар Әсет 
барып отырып алса керек. Сонда 
ақын: «Мына баладан бірдеңе 
шығайын деп тұр ғой» деп ба-
сынан сипап батасын берген 
екен.

Бала Әсет «Қарғалы» ауы-
лындағы жетіжылдық мектепті 
бітірген соң, Алматыдағы №12 
мектеп-интернатқа келіп орна-
ласқан, мектепте өнерімен көз-
ге түседі. Түрлі байқауларға 
қа  тысады. Жамбыл атаның ба-
та сы қабыл болып, 9-сыныпта 
жүргенде бірге оқитын Мұқа-
тай Жылқайдаров деген жол-
дасының «Алмалы Алматым» 
деген өлеңіне алғашқы әнін шы-
ғарады. Мұнысын мектепте ән 
және музыкадан сабақ беретін 
Ибрагим Нүсіпбаевқа көрсетеді. 
Сол жылдары сазгерлігімен кө-
ріне бастаған ұстазы нотаға 
түсіріп, әннің тұсауын кеседі. 
Әсетке: «сен болашақта атағы 
асқан композитор боласың» 
деп  ті. Сан нақышты, бір-біріне 
ұқ самайтын, гармониялық үйле-
сімі мол, тақырыбы әр алуан ән-
дерінің басы осы «Алмалы Ал-
матымнан» бастау алған. 

Сөзіміз жалаң болмас үшін 
Әсеттің досы, жазушы Досан 
Жанботаның естелігінен үзін ді 
келтірейік: «1956 жылы Одақ-
тық фестивальде Ибрагим Нү-
сіпбаевтың дирижерлігімен ән-
ді Орталық стадионда 300 ән ші 
орындағанда әсем Алматы те-
ңіздей толқыды. Әннің өлеңін 
жазған Мұқатай Жылқайдаров, 
Әсет және мен үшеуміздің сол 
күнгі қуанышымызды жазып 
жеткізе алмаспын...». 

№12 мектеп-интернатты 
бі   тіргесін Әсет Бейсеуов Құр-
ман ғазы атындағы мемле кеттік 
консерваторияның табалды ры-
ғын аттап, қазақ елінің түкпір-
түкпірінен келген 42 баламен 
бірге дайындық курсына түседі. 
Кәсіби музыка мамандарынан 
білім алады. Бұлардың ара сын-
да болашақ әнші Нұрғали Нү-
сіпжанов та бар еді. Консер-
ва торияға әнші боламын деп 
кел ген Әсет жа ңа әндерді бірінен 
соң бірін өмірге әкеле бас тайды. 
Дарынын байқаған ұс таздары 
оны композиторлық ба ғытқа 
бұрады. 1961 жылы Зоя есімді 
қызбен бас қосады.

Әсет – шарықтаудың да, 
құл  дыраудың да дәмін татқан 
тағ дырлы жан. Ол заманда Ал-
матыдан жұмыс табу мүлде 
қиын екен. Амалсыздан Теке-
лідегі музыка мектебіне барып, 
3 жыл мұғалім болады. Одан 
Алматыға оралып келгенде тағы 
да жұмыс таба алмай сандалады. 
Жалғыз «Қазақконцерт», онда 
орын жоқ. Күнкөріс көзі – Қа-
зақ радиосы. Жазған әнде рін 
көр  кемдік кеңес бірде қа был-
дап, бірде қабылдамайды. Қа-
был  данбаса әуе толқынына ән 
жіберілмейді. Қабылданған ән-
дерінен ғана түскен қаражатты 
талғажау еткен. Тағы да сыртқа 
кетіп, Есік музыка мектебінде 
бір жылдай сабақ беріп, мұнан 
кейін «Ұзынағаштағы» мәдениет 
үйінде көркемдік жетекші бола-
ды. 

Көзкөргендердің айтуын-
ша тұрмыс тауқыметі 

мен бір-бірін түсініспеушілік 
Әсет пен Зояны ажыратып тын -
ған. Екінші бас қосқан жары 
Зәм зура екеуі бір-бірін тү сін-
ген. Екеуінің бірге өмір сүрген 
жыл дары композитор шы ғар-
машылығының шарық та ған 
ке  зеңі болды дейді біле тін дер. 
Асыл жарына бірнеше ән ар-
напты. Мақаланы жазарда Ә.Тә-
жібаев атындағы облыстық 
кі  тап ханаға барғам. Қолыма 
«Әсет  тің 500 әні» деген екі том-
дық кітап түсті. Нұрғали Нү-
сіп жановтың құрастыруымен 
2015 жылы Алматының «Өнер» 
бас пасы басып шығарған екен. 
Кітаптың алғашқы бетін аша 
бер генімде мынадай жазуды 
оқы   дым: «Қолдарыңыздағы 
«Әсет    тің 500 әні» атты қос том-
дық та композитордың ел ара-
сына кеңінен танылған әндерін 
жи нақтап, ұсынып отырмыз. 
Әсеттің өзге музыкалық мұра-
ларын әлі де жинақтай түсу 
– алдағы күндердің мүддесіне 
жататыны ақиқат...» Еріксіз таң-
ғаласыз, сонда Әсет Бейсеуов 
500-ден де көп ән шығарған ғой. 
Шығармашылық байланыста 
бо   лып, біраз әндерінің мәтінін 
жазған Халықаралық «Алаш» 
әде би сыйлығының иегері, ақын 
Серік Тұрғынбектің мына бір 
сөздері есіме түсе кетті: «Әсет 
қазақ эстрадасының не гізін қа-
лады, оны дамытты. Ән дері лек-
легімен, толқын-тол қын болып 
шығып жататын. Әндерінің 
көп  тігі, үйлесімі және тақырып 
ау қымының кеңдігі жағынан 
оған ешбір композитор таласа 
алмайды...» 

...1961 жылдың мамыр айы. 
Алматы түні. Әсет таза ауа мен 
тыныстайын деп бір сәт бал-
конға шыққанда, көше бойында 
қол ұстасып бара жатқан қыз бен 
жігітті көреді. Біршама уақыт 
оларға сүйсіне қарап тұрған ком-
позитордың күйсандыққа келіп 
отырғаны сол-ақ екен, вальс ек-
пінімен бір шалқыған әсем саз 
төгіле береді. Бұл «Сырласу ва-
льсі» еді. Сөзін Әнуарбек Дүй-
сенбиев жазды: 

– Түн жамылып келеміз, 
айсыз ашық аспан,

Төбемізде жұлдыздар үнсіз 
жымыңдасқан,

Бара жатқан зымырап 
байқалмайды уақыт,

Бұл не деген қуаныш, 
бұл не деген бақыт?!

Жүректен шыққан керемет 
сазды әуен жүректерге жетті. 
Әсіресе жастар жағы мұны іліп 
әкетіп, тез жаттап алды. Ән 
сахнаның да, жиын-тойлар мен 
кездесулердің де көркін ашты.

Ән әлемінде өзіндік орны 
бар шығармасы – «Шақырады 
көк тем». Мұны Қазақстанның 
Ха лық артисі Роза Рымбаева 

жыл ма-жыл әр көктемдегі есеп 
беру концертінде орындап ке-
леді. Р.Рымбаева былай дейді: 
«Әсетті, Әсеттің әндерін біл-
мейтін, тыңдамайтын қазақ жоқ 
та шығар бәлкім?! Қазақ барда, 
Әсет әндері болады. Ғасырдан 
ғасырға жалғаса береді. Менің 
«Көктем шақырады, мен шақы-
рамын» атты концертімнің бас-
тауы – осы ән. Тәңірім қанша 
ғұмыр берсе, мен сонша рет бұл 
әнді орындай беремін деп сөз 
беремін» дейді. Неткен ықылас, 
неткен құрмет?! 

Әсеттің туған жері «Қарға-
лыға» арнап шығарған «Ауылым» 
әнін барқыттай жұмсақ, баритон 
дауысымен Нұрлан Өнербаев 
айтып жүр. Ән, кіндік қаны та-
мып, туған жерінен жырақта 
жүрген талай азаматтың көңіл-
күйін дөп басып, ауылына деген 
сағынышын үдетеді, жүрегін 
елжіретеді. Ән құдіреті дегеніңіз 
осы болар?! 

Әсет әндері талай әншінің 
бағын ашыпты. «Ағаларым» әнін 
Қазақстанның Еңбек сіңірген 
артисі Сұлушаш Нұрмағанбетова 
менің жұлдызды әнім болды 
дей келе былайша еске алады: 
«Оспанхан Әубәкіровтің сөзіне 
жазылған осы ән мені әнші ре-
тінде халыққа танытып, ба-
ғым ды ашты. Әнді Республика 
са райында шырқадым. Концерт-
тен соң Әсет ағай келіп: «Мына 
ән әншісін енді тапқан екен» 
деп ризашылығын білдірген...» 
Кейінгі жылдары осы әнді жер-
лесіміз Бахтияр Тайлақбаев 
орын дап жүр.

Сондай-ақ, ерлі-зайып ты 
Қа нат пен Айткүл Құдайберге-
новтердің төлқұжатындай бол-
ған екпінді ән – «Жолың бол сын 
жолаушы». Сөзін жазған жо-
ғарыда атап кеткен ақын Серік 
Тұрғынбек.

Екі дауыста: (дуэттік орын-
дауға арналып жазылған) 

– Аспанда да, жерде де,
Асуда да, белде де
Жолың болсын,
Жолың болсын жолаушы, 

– деп қос домбырамен құйқыл-
жыта қайырғанда ән әуеніне кә-
дімгідей беріліп, өзіңді сапарлап 
бара жатқан жолау шыдай сезі-
несің. 

Әсет балаларға да біраз ән 
арнаған: 

– Жазда атамның аулына, 
барып едім қыдырып,

Бір қошақан алдымнан, 
шыға келді жүгіріп, – 

деп басталатын әнді бала біт-
кеннің бәрі айт паушы ма еді?!

Әсет Көпбайұлы барынша 
ақкөңіл, жан дүниесі ақ-

қудай аппақ, қоғамшыл, кіші-
пейіл азамат болған. Бір көрген 
адамның онымен дос болмауы 
мүмкін емес екен. Қолындағы 
барын бөліп беретін жомарт, 
кісіге жұғысқыш, көпшіл еді 
деп еске алады көзін көргендер. 
Сө зімізді нақтылай түсу үшін 
Әсеттің мектепте бірге оқыған 
сыныптасы, Еңбек ері Гүлда-
рия Тоқсейітованы тыңдайық: 
«...Ал дарынан шығып мынау – 
менің досым, мына кісі – ме нің 
ағам, мынау – бауырым, мынау 
– жолдасым» деп құрақ ұшқа-
нының куәсімін.

– Сен қазақ елі түгел білетін 
үлкен тұлға емессің бе, өзіңді 
бұлай ұстамасай, – десем ол: 

– Олай етуге менің жараты-
лысым келмейді ғой, – деп 
ағынан жарылатын.

Әсет Бейсеуов қазақтың 
ақын дарымен шығарма шы-
лық байланыста болды. Айтар 
болсақ, Нұрсұлтан Әлімқұлов, 
Тұманбай Молдағалиев, Фариза 
Оңғарсынова, Оспанхан Әубә-
кіров, Әбдірахман Асылбеков, 

Мұх тар Шаханов, Серік Тұрғын-
бек, т.б. 

1968 жыл. Көктемнің бір 
жаймашуақ күні. Әсет пен Нұр-
сұлтан Әлімқұлов екеуі Алматы 
мен Каменканың ара сындағы 
көздің жауын алардай гүл ал-
қаптарын жаяу аралайды. Ша-
быты келген Нұрсұлтан ақын 
табанда: 

– Қызыл гүлдер, сары гүлдер 
көк гүлдер

Қызғалдақтар, сарғалдақтар 
көп гүлдер

Қызықтырып жігіттер мен 
қыздарды,

Неге мұнша қырға қаптап 
кеттіңдер, – 

деп ағытылып жүре берген ғой. 

Сұлулықты жанындай сү-
йетін Әсеттің әнсүйер 

қауымды тамсандырған «Гүл-
дер» әні уақыт күттірмей шы ға 
келеді. Бұл ән кейін өзі ұйым-
дастырған ансамбльдің атауы 
болған.

Халық арасына тез тарап, 
жұртшылыққа ерекше ұнаған 
тағы бір әні – «Алтыным». Ән 
Алтын Әліпбаева деген әнші 
қызға арналған деген дерек бар. 
Мұны кейіпкердің өзі де жоққа 
шығармайды: «1965 жылдың 
желтоқсан айында менің үйлену 
тойым өтетін болды. Осы 
қарсаңда Әсет пен Нұрсұлтан 
Әлімқұлов келіп, «үйлену той-
ларыңа бір ән арнайық» деп 
рұқсат сұрады. Келісім бердік. 
Қасына шағын музыкалық топты 
еріткен Әсет «Алтыным» әнін 
тойда өзі орындап берген еді» 
деп еске түсіреді.

Композитордың шығарма-
сын зерделесек, тақырып ая сы 
өте кең. Соның ішінде ма хаб-
батты өрнектейтін ән дері же-
терлік. Оған Фариза Оңғар сы-
нованың сөздеріне жазылған 
«Сен қайда жүрсің», «Қыз ғұ-
мыр», «Жақсы көру» әндерін 
атай кетсек артық болмайды. 
Осылардың ішінен «Жақсы кө-
ру» әнінің бір шумағы мен қа-
йырмасына назар аударайық:

– Күндерің қандай болса 
арайланған,

Қатыгез қараулыққа 
жолай ма адам,

Біреуді жақсы көрген 
қандай жақсы,

Нұрланып кетеді екен 
арай далам, 

Жақсы көру, жақсы көру, 
не деген керемет ең?!

Өмірді сезінуге,
Қуанып көз ілуге,
Адамға жақсы көру 

керек екен... 
Ақиқатқа жүгінсек, әдемі өмір 

жақсы көруден басталмай ма?! 
Келісті өлең мен саз бір-бірімен 
шынайы үйлесім тапқан. Әнді 
әдепкіде композитордан қалап 
алып, Сұлушаш Нұрмағанбетова, 
беріде Сәкен Қалымов орындап 
жүр. Жоғарыда арнайы тоқта-
лып өткен әндерімен қоса «Мұ-
ңайма», «Күткенде», «Айна шым», 
«Меңді қыз», «Айшажан», «Өмір-
де мен сүйетін бір адам бар», 
«Бір тамаша ән үшін», «Аспан 
қызы», «Жайықтан қайтқан тыр-
налар» әндері – біздің заман-
дастарымыз үшін сонау жыл-
дардың бойтұмарындай.

Осы әндердің арасынан ке-
зінде айтылып, бүгінде ұмыт 
болып бара жатқан әннің бірі 
Оспанхан Әубәкіровтің сөзіне 
жазылған «Аспан қызы» еді. Қа-
йырмасының алғашқы жолдары 
есімде түсіп отыр: 

– Қас қияқтай қасы,
Қара зердей шашы,
Құлпырады тотыдай 
Қаншада екен жасы, –

деп келуші еді.
Мәдениет министрлігінің 

тапсырмасымен композитор 

Әсет Бейсеуов, ақын Оспанхан 
Әубәкіров, балетмейстер Равиль 
Сүлейменовпен бірге келіп, 
1969 жылы Жалағаш ауданында 
«Алтын арай» ән-би ансамблін 
құрғанын кейінгі ұрпақ білмеуі 
мүмкін. Енді соған тоқталайық.

Осы мақала авторы ол кезде 
Н.Гоголь атындағы Қызылорда 
педагогикалық институтының 
студенті болатын. Аймағымызда 
«Сыр сұлуы» ансамблінен кейін 
екінші болып, жалағаштық «Ал-
тын арайдың» өнер айдынына 
қосылғанынан және алғашқы 
кон  церттерін бере бастағанынан 
хабардар едім.

Ансамбль кімдердің баста-
ма сымен құрылды? Қалай құ-
рылды? «Алтын арай» деп ан-
самбль атын кім қойған? Енді 
соған келейік. Әсет Бейсеуов 
жайлы, оның шығармашылығы 
мен өмірі жайлы мақала бас-
та ғасын, «Алтын арайды» бір ге 
қосып жазуды қажет деп сана-
дым.

Жуырда жалағаштық бір-
неше кісімен хабар лас-

тым. Нақты материалдармен 
маған көмек қолын созған Мә-
дениет қайраткері, биші-ба лет-
мейстер, бүгінде аудандағы мә-
дениет саласы ардагерлерінің 
ке ңесін басқаратын Роза Ос пан-
қызы Боранбаева болды. Роза 
1958 жылы теміржолшы от  ба-
сында дүниеге келген. Жа лағаш 
кентіндегі №123 мектепте білім 
алды. 1984 жылы Жезқаз ған 
ма ңындағы Никольск мә де ни-
ағарту колледжін «Хо рео граф-
биші» мамандығы бойын ша 
бі  тіріп, саналы ғұмырын «Ал-
тын арайға» арнаған. Осы өнер 
ұжы мынан балетмейстер ре-
тінде зейнеткерлікке шық-
қан. Ән-би ансамблін құруға 
ау   дан дық партия, атқару ко-
митетіне нақты ұсыныс жасап, 
бар жауапкершілікті мой нына 
алған, сол жылдары аудан дық 
мәдениет бөлімінің басшысы 
қызметін атқарған, бүгінде тоқ-
санның төріне шығып отыр-
ған ақын-жырау, Мәде ниет 
қай раткері Байділда Сәрсе-
нов пен көрші тұратынын, сол 
кісіден қажетті деректерді алып, 
жіберетінін айтты. «Әсет ағалар 
Жалағашқа келгенде мен 11 
жас та едім. «Алтын арайдың» 
құ рылуына бастамашы болған-
дардың бірі әкемнің қарын да-
сы болып келетін музыка мек-
тебінің мұғалімі Алмаханова 
Хадиша әпкем екенін білетінмін. 
Оспанхан мен Әсет бастаған 
кісілерді (бас-аяғы оншақты 
кісі) әпкем біздің үйге ертіп 
келді. Қонақтарға арнап анам 
дастархан жайды. Жақсы оты-
рыс болды. Інім Мейрамбек 
Ос  панұлы бесікте еді. Әсет аға 
аузына түкірді» деді.

Роза Боранбаева Байділда 
ағамыздың аудандық «Жалағаш 
жаршысы» газетінің 2012 жыл-
дың 21 қаңтары күнгі са нында 
жарияланған «Алтын арай» 
ән-би ансамблі осылай құ рыл-
ған еді?» деген көлемді ма қа-
ла сын жіберген. Енді осы ма-
қаладан үзінділер берейік: «...
Ал дымызда Қазақ ССР-нің 
құ  рылғанына 50 жыл, В.Ле-
нин нің туғанына 100 жыл то-
латын мерекесі келе жатты. 
Мереке қарсаңында көптеген 
шара жоспарланған. Осы қос 
мерекеге байланысты облыстық, 
республикалық деңгейде көр-
кемөнерпаздар байқауы өткі-
зілетін болды. Концерт қоюдың 
қиындығынан шығудың жолы 
тұрақты ансамбль ұйымдастыру 
болатын. Бірақ ансамбль құру 
үшін басшылардан рұқсат алу, 
қаржы табу, аудан көлемінен 
өнерпаздар жинау, құрылған 
күннің өзінде әрі қарай тұрақты 
шығармашылық жұмыс жасату, 
т.б. қиындықтар жетіп жатыр 
еді... Ойымды облыстық мәде-
ниет басқармасының бастығы 
Бибіраба Досмахановаға, аудан-
дық кеңес атқару комитетінің 
төрағасы Сейітнәби Мұқашевқа, 
аудандық партия комитетінің 
идеология жөніндегі хатшысы 
Нәзтай Сермахановаға айттым. 
Олар мені мақұлдады, бірақ «бұл 
мәселені бірінші хатшы Исатай 
Әбдікәрімов шешеді, сол кісіге 
жеткізе айтып бер» деді. Ол кісіге 
айтатын мәселемді қайта-қайта 
тұжырымдап, әбден ойланып 
бардым, дәлелдеп айтып бер-
дім. Тыңдап болғаннан кейін 
ойласып көрейік деді. 

Екінші рет барғанымда: «Ау-
данға қазір ансамбль керек-ақ, 
егер қаражатты тапсақ, керекті 
көмектерді берсек, ансамбль 
ойдағыдай болып шыға ма, ал-
дағы мерекеде облыстық бай-
қаудан бірінші орын ала ма, 
еңбек қайта ма?» деп шегелей 
сұрады. Мен: «егер барлық кө-
мек болса, айтқаныңыз орын-
далады» деп уәде бердім. Ол 
кісі іске кіріс деді. Қуанып кет-
тім. Ауданның бірінші хат-
шы  сының рұқсат бергені жө-
нін де облыстық мәдениет 
бас  қармасының бастығына айт-
тым. Ол кісі таңдана қарап, бі-
раз ойланып отырды, шамасы 
бұл үлкен жұмыс, әрі қалай 
болар екен деген болуы керек, 
«ми нистрмен хабарласып, ма-
ман және басқа да көмек сұ-
раймын» деді. Айтқанындай 
2-3 күннен соң, ақын Оспанхан 
Әубәкіров, композитор Әсет 
Бейсеуов, балетмейстер Равиль 
Сүлейменов келді. Ансамбль 

құрылып жатқаны жайлы газетке 
жа зылды. Халық ансамбльді жа-
ңа лық ретінде қабылдады. Да-
йын дық өз дәрежесінде жүріп 
жатты. Қызықтап көрушілер 
кө  бейді. Ендігі жұмыс қажетті 
заттарды дайындау болды. 
Киім тіктіру үшін аудандық ко -
митеттен, облыстық мәде ниет 
басқармасынан Мәдениет ми-
нистріне өтінім-хат жазды рып 
алып, Алматыға кеттім. Сол 
кездегі Мәдениет министрі Қы -
зылорда облысының аза маты 
Мүсілім Базарбаевқа кі ріп, хатты 
бердім. Ол кісі қарамағындағы 
жауапты кі сілерді шақырып 
алып, 15 күнде киімдерді да-
йындауға тапсырма берді. Да-
йын болғандарын пош та арқылы 
жіберіп тұратын болды.

Біздің сол кездегі жақсы 
шараларымыздың бірі Оспанхан 
мен Әсеттің ауыл аралап, ха-
лықпен жүздесуі еді. Әсет ән 
айтады, Оспанхан өлең оқиды. 
Қызықты естеліктер айтып, 
жұртшылықтың сұрақтарына 
жауап қайтарады. Көрермен қа-
уым алғыс айтып, ризашылық 
білдіріп жатады. Сондай кез-
десудің бірінде орталыққа кеш-
теу оралып, Жалағашқа кіре-
берістегі «Әйтек» каналының 
көпіріне келіп тоқтадық. Қо-
нақтар машинадан сыртқа 
шы  ғып демалып тұрған. Таң 
арай  ланып атып келеді. Әсет 
құшағын кең ашып, жан-жағына 
мейірлене қарап: «Мына жиденің 
жұпар иісін-ай! Даланың жел-
піген самал желін-ай! Таза ауа 
толқындап бетті өбеді! Халқы 
да осыған сай неткен ақкөңіл, 
дархан, қонақжай ел еді! Ос-
панхан аға, біз жұмыс жасап 
жүрміз, сонымен қатар жақсы 
демалып та жатырмыз. Қарашы, 
Жалағаштың жаңа таңы арай-
ланып атып келеді, нұрын 
сеуіп тұр ғой, үлкен бақыттың 
басы басталғандай. Жалағаш 
келешек күріштің үлкен кеніне 
айналып, табысқа жететінін 
хабарлап тұрғандай. Сондықтан 
Жалағаштың арайланып атып 
келе жатқан ақ таңына орай 
ансамбльдің атын «Арай» қойсақ 
қайтеді?» деді. Оспанхан: «Мы-
нау атауың – келешектің үлкен 
табысы, жақсылықтың нышаны 
ғой, бұл ансамбль Одаққа белгілі 
болатын сияқты» дегенді айтты. 
Арайдың алдына сөздің асылы, 
тастың жақұты «алтын» деген 
сөзді қосып, «Алтын арай» деп 
атайық деді. Сол жерде тұрған 
кісілер де осы атты құптап, 
«Алтын арай» атына құтты бол-
сын айтып, бір-бірінің қолдарын 
қысып жатты. Мұны аудан 
басшылары да мақұлдады. Ан-
самбльдің аты «Алтын арай» 
болып белгіленді». 

Әңгімені ұзатып жаза 
беруге бір мақаланың ау-

қымы көтермейтіндіктен Бай-
ділда Сәрсенов ағамыздың ес-
телігін осы жерден тоқтатамын.

Межелі күн де жақындайды. 
Жақсы дайындықпен облыс ор-
талығына барған «Алтын арай» 
аймағымыздың жеті ауданы 
мен қала өнерпаздарын артқа 
тастап, байқауда бірінші орын 
алады. «Алтын арайдың» оза 
шапқан қадамы ақ күріштен 
тау тұрғызып жатқан Жалағаш 
ауданының мәдениет саласын-
дағы мәртебесін осы лайша та-
ғы бір биіктеткен. Содан бері 
есептеп отырсақ, 54 жыл өткен 
екен. Алдымыздағы жылы рес-
публика көлемінен асып, Одаққа 
аты шыққан халықтық ән-би 
ансамблінің құрылғанына 55 
жыл толады. Біздіңше бұл – 
лайықты деңгейде атап өтуге 
тұрарлықтай тарихи оқиға.

Өмір көші кідірмейді. Бір-
неше толқын алмасты. Бірақ 
«Ал тын арай» бар. Жаңарып, 
жа сарып көрермендерімен қа-
уышып келеді. Жақында ғана 
Ақтау қаласында өткен жас би-
шілер сайысынан жүлделі екінші 
орынды алып қайтыпты. 

Аса талантты композитор, 
ән әлеміндегі құбылыс Әсет 
Көпбайұлы Бейсеуов 1996 жы-
лы сүйікті жары Зәмзураның 
қазасын көтере алмай, 40 күн-
нен кейін небәрі 58 жасында 
дүниеден озған. Егер тірі бол-
ғанда бүгінде 85 жасқа келер 
еді. Бірақ халқы барда қазақ ән 
өнерін, оның ішінде эстрада 
жанрын шырқау биікке көтерген 
Әсеттің есімі ұмытылмайды. 
Өзі оқыған «Қарғалыдағы» орта 
мектепке композитордың есімі 
беріліпті, сол ауылдағы үлкен 
көшелердің бірі атында екен. 
Музей де бар көрінеді. Оның 
ашылуына сол жылдары Алматы 
облысын басқарған Заманбек 
Нұрқаділов көмектесіпті, мем-
лекет тарапынан алған мара-
паттары, ұстап-тұтынған зат-
тары, т.б. қойылған. 

Әсет Бейсеуов 1972 жылы 
«Қызыл сұңқарлар» әні үшін 
Ленин комсомолы сыйлығына 
ие болды. 1991 жылы «Қазақ-
станның Халық артисі» атағын 
алды. Көзі тірісінде-ақ елі сүй-
сініп, әуелете шырқаған сан 
нақышты әсем әндерімен өзіне 
тұғырлы ескерткіш қойып кетті 
десек қателеспейміз. 

 Темірбек ЕСЖАНОВ,
Білім беру ісінің құрметті 

қызметкері, Қазақстан 
Журналистер одағының 

мүшесі

Әсет пен 
«Алтын арай»

Әкем Қадырбек Боранбайұлы саналы 
ғұмырында үнемі елдің жағдайын ой
лап, халықтың мұңмұқтажын шешуге 
барынша атсалысты. Барлық іске үлкен 
жауапкершілікпен қарап, адалдық жо
лымен аянбай еңбек етті. Әкеміздің 
жанашырлығымен жасалған істер бү
гінде ел аузында, туған ауылымыз Қы
зылорда қаласына қарасты Жақыпбек 
Маханбетов атындағы елді мекеннің 
тыныстіршілігінде көзге түседі. 

Тағдырдың қатал сынынан соң үй
дің үлкен баласы болу жауапкершілігі  
ауысты. Әкем бізге кейде өткен өмірі, 
түйгені жайында айтатын еді. 

Атамыз Боранбай мен әжеміз Бә кен 
соғысқа дейінгі жылдары бас қос қан. 
Отбасында алдымен қыз бала дү ниеге 
келеді. Одан кейін атамыз сұ рапыл со
ғысқа аттанып, Сталинград май да ны
нан екінші топ мүгедегі болып елге 
оралады. Туған топыраққа қайта қадам 
басқаннан кейін әжеміз екеуі жергілікті 
қамыс зауытында еңбек еткен. 1951 
жы лы жарық дүние есігін аш қан әкеме 
Қадырбек деген есім бер ген екен. Қа
зыналы қариялардың пер зентінің өмір 
жолында еліне елеулі, хал қына қадірлі 
азамат болсын деген ізгі ниеті болған 
шығар. 

Атаана тілегі қабыл болды. Қан
дай қызметінде де әкем елмен етене 
ара ласып, сан алуан түйткілдің тарқа
тылуына халқадірінше қызмет етті. 
Еңбек жолын Қызылорда қаласындағы 
целлюлозакартон зауытында қарапа
йым жұмысшы болып бастаған ол Отан 
алдындағы әскери борышын Моңғолия 
елінде қорғап келді. Көп ұзамай Ал
маты қаласындағы Қазақ ұлттық уни вер
ситетінің тарих факультетіне сырттай 
оқуға түсіп, мықты ғалымдардың дәрісін 
тыңдады. Атаанасының сырқат болуына 
байланысты күндізгі оқу бөлімін таңдай 
алған жоқ. 

– Жоғары оқу орнын үздік бітіріп 
елге келдім. Жергілікті басшылар ауыл
дық клуб меңгерушісі қызметін ұсын
ды. Осылайша қымқуыт тіршілік бас
талып кетті. Ауылдың мәдени өмі рінің 
жандануына уақытпен санаспай еңбек 
еттік. Қаншама өнер шарасының өтуіне 
атсалысып, ел арасында жүрген талантты 
жандардың танылуына үле сімді қостым. 
Бұл бір естен кетпес елеулі жылдар еді 
ғой, – дейтін әкем өткен шаққа ойша 
оралып. 

1973 жылы анам Бибажар Әнуар
бекқызы Раймбаевамен шаңырақ көте
ріп, отбасылық өмірдің уығын қадады. 
Бұл кезеңде әкем есепшілік қызметте 
жүрген кезі екен. 1976 жылы қазіргі 
№143 орта мектепке тарих пәнінің мұ
ғалімі қызметіне ауысып, жас ұрпаққа 
сапалы білім беру ісіне келді. Оған 
қосымша комсомол ұйымының хатшысы 
міндетін атқарып жүрді. Өзінің жанына 
жақын мамандыққа оралғаннан кейін 
бұл салада жемісті еңбек етті. Жас өрен
дермен жұмыс жасау, оқушы үлгеріміне 
қарау, сыныппен жұмыс жүргізу секілді 
жауапкершілігі мол міндетке адалдық 
танытты. Ол шақ еңбек жолындағы елеу
лі кезеңнің біріне айналды.  

Қай істе де белсенділігімен көзге 
түскен жас маманға партия басшылары 
үлкен сенім артты. Жасаған істері жо
ғары бағаланды. Бірнеше жауапты қыз
меттерге шақырылды. Насихат жұ мыс
тарын атқаруға тартылды.

1984 жылы әкем сол кезде Киров 
совхозы деп аталатын ауылымыздың 
кәсіподақ комитетінің төрағасы болып 
сайланған. 

– Жұмысшыларға ең алдымен сенім 
мен қамқорлық керек дер едім. Күнде
лік ті іс оңға баспаған соң да адамның ке
жегесі кері тартады. Осындайда жұмыс
шының психологиясын білу керек. Оларға 
ең алдымен не қажет? Шаруашылық бас
шылары кәсіподақ тарапынан қабыл
данып, қолданып жүрген заңды, қаулы
қарарларды біле бермейді. Оларды 
кі  нәлауға болмайды, бірақ айтып, тү сін
діру керек. Кәсіподақ ұйымы әкім шілік 
пен халықты біріктіретіндей дәнекер 
болуға тиіс. Түсінісіп жұмыс істеу керек, 
– деп еске алатын өзінің кәсіподақтағы 
өмір жолын.

Әкем Сырдария ауданы экономи
касын көтеруге атсалысты. Тәуелсіз дік
тің ал ғашқы жылдарынан елдің дамуы 
жо лындағы жаңа қадамдарды халыққа 
тү сіндіріп, мемлекетіміздің еңсе тік
те уіне өзіндік үлес қосты. Ағайынның 
ауызбірлігін сақтауға ұйытқы болды. 

Сол бір жылдардағы елдің жағдайы 
жөнінде айтқанда әкемнің ауыр күр
сінісімен қатар жарқын болашаққа де
ген сенімін байқайтынмын. Ой бөліскен 
осындай сәттерде тәуелсіздіктің бас
тап  қы кезеңі өте ауыр болғанын жа сыр
майтын.

– Тоқсаныншы жылдардан қоғам 
түбегейлі өзгере бастады. Еліміздің еге
мендік алғаны халықтың басты қуа нышы 
болды. Халқымыз оның тұғырын берік 
ұстауға талпынып, сол жолда ауызбірлік 

пен ұйымшылдықтың үлгісін көрсетті. 
Алдымызда үлкенүлкен асулар, биік 
мақсаттар тұрды. Алайда қай жаққа бет 
түзерімізді алғашқыда білмедік. Қан дай 
жолмен жүрсек елдің болашағы жарқын 
болады, жол қалай, жоспар қандай? 
Елдің көңілінде жүрген сан сауал осы
ған саятын. Қоғам талабымен осы бір 
кезеңде әкімдік қызмет өмірімізге ене 
бастады. Мен алғаш әкімдік жүйеде ауыл 
әкімі мен совхоз директорлығын қа
тар алып жүрдім. Осылайша өтпелі ке
зеңде халықпен бірге қызмет жаса дым. 
Шаруада да, жалпы қоғамда да қиын
шылықтар көп болды, аумалытөк пелі 
заман, жұмыссыздық жайлаған, то  қырау 
кезең. Елдің еңсесі түспеуі, мем   лекеттің 
тәуелсіз ел ретінде бойын тік теуі өте 
маңызды еді, – деп еске алатын. 

Тоқсаныншы жылдардың ортасына 
таман шаруашылықтардың барлығы 
нарық заңдылығына бейімделе бастады. 
Ауылдағы ағайын акционерлік қоғамды 
басқаруға әкеме қолқа салды. Ойлана 
келе әкімдік қызметтегі еңбек жолын 
жалғастыруға шешім қабылдады. Ауыл 
дегенде ықыласы ерекше еді. Әр үйдің 
түтіні түзу шығып, әр азаматының жағ
дайы дұрыс болуын тілеген әкем көмек 
сұрағанның бәрінің ісіне білек сыбана 
кірісетін. Табан аудармастан 18 жыл 
бойы ауыл әкімі қызметінде еңбек етті. 

– 1991 жылы Байқоңыр қаласында 
маңызды оқиға болды. Бұл – адамзат 
баласының ғарышқа ұшуына отыз жыл 
толған тұс. Оған қоса қазақтың тұң
ғыш ғарышкері Тоқтар Әубәкіров көк
ке самғайтын ерекше күндер еді. Мен 
сол салтанатқа қатысатын облыс де ле
гациясының құрамына енгізілдім. Елі
міздің зиялы азаматтарымен таныс бол
дым. Тоқтар ғарышқа ұшар сәтте Австрия 
канцлерімен арнайы дек ларацияға қол 
қойылды. Шараны ұйым дастыруға ат
салыстым. Еліміз үшін ма ңызды сәттің 
ұлтымыздың салтдәс түрінің символы 
біз тіккен қазақтың қа раша үйінде өткені 
ерекше естелік бол ды,  – деген еді.

Еңбек жолында әкем көптеген ма
рапатқа ие болды. Ел тәуелсіздігі жыл
дарында да құрмет биігінен көрінді. 
Ма рапаттарының қатарында Қазақстан 
тәуелсіздігінің 10 жылдығы, 20 жыл
дығы, Астана қаласының 10 жылдығына 
арналған және басқа да мерекелік ме
дальдары, облыс әкімінің Құрмет гра
моталары бар.

– Енді абырой мен лауазым жө
нінде. Меніңше лауазым – адамның 
өз мүмкіндігін жүзеге асыратын орын. 
Ха лықтың бұрынғы лауазымды адам
дарды сыйлайтыны олар абырой мен 
лауазымды бірдей алып жүргендер деп 
есептеймін. Адамға бірінші кезекте 
адалдық керек. Қандай іске де халық 
таразы, – деген еді әкем. 

Атаанамыз еңбек ете жүріп, бала 
тәрбиесіне де аса ыждағатпен көңіл бөлді. 
Жеті баланы өмірге алып келіп, олардың 
жақсы азамат болып қалыптасуына 
назар аударды. Ұрпағының жоғары білім 
алуына қолайлы жағдай жасады. 

Қыздары Майра, Гүлназ, Лаура, Ба
қытгүл төртеуіміз бүгінде сан салада 
еңбек етіп келеміз. Жиендерінің алды 
жоғары оқу орындарын тәмамдап, елге 
қызмет етіп жатса, кішілері мектеп, 
балабақшада тәрбиеленуде. 

Өмірде жақсылық пен жамандық, 
қайғы мен қуаныш қатар жүреді екен. 
Отбасының тұңғыш перзенті Мақсат 
ағамыз өте алғыр, мейірімді болып өсті. 
Қос бірдей жоғары оқу орнын тәмамдады. 
Қорқыт ата атындағы Қызылорда уни
верситетінде физикаматематика фа
культетінде оқып, «Петро Қазақстан 
Құм көл Ресорсиз» мекемесінде ақпарат
тық жүйелер бөлімінің маманы болып 
қызмет атқарған еді. Қатал тағдыр жар
қын жастың ғұмырын келте қиды. 1999 
жылы кенеттен өмірден озып, бізден 
алыстап кете барды. Артында Ақбота 
есімді сүйкімді қызы қалды. Қазір ол 
жоғары оқу орнын заңгер мамандығы 
бойынша аяқтап, мамандығы бойынша 
қызмет етеді, атасының ақ батасымен 
тұрмыс құрды. 

Әулетімізді есеңгіреткен ауыр қайғы 
2003 жылы тағы келді. Қадырбекұлы 
Бекзатхан 1981 жылы дүниеге келген 
болатын. Ол жоғары оқу орнында бі
лім алып жүрген кезінде 22 жасында 
келместің кемесіне мініп кете барды.

Өмір қашанда бір мұңайтып, бір 
қуантып тұрады. Көңілді серпілтіп,  де
меу болатын жағдайлар да кездеседі. 
Отбасының сүт кенжесі Әділет ініміз 
қазір анамыздың жанына жалау, жақсы 
азамат болып өсіп келеді. Оқуда озат, 
тәлімі мол тәрбиелі жас ретінде бізге зор 
мақтаныш.

Тау тұлға әкеміздің өмірден өткеніне 
жыл толғандағы естелігімді оның жұмыс 
дәптеріне өз қолымен жазған сөздерімен 
аяқтайын. «Ел азаматсыз болған емес, ел 
аман болса, азаматы өлмейді». 

Майра ҚАДЫРБЕКҚЫЗЫ

ТАУ АЛЫСТАҒАН 
САЙЫН 
БИІКТЕЙДІ
Қазақ халқының «Тау алыстаған 

сайын биіктейді» деген нақыл 
сөзі тектен-текке айтылмаса керек-
ті. Жарық дүние есігін ашқан әрбір 
перзент үшін әкеден асқан асқар 
тау жоқ. Сол таудың алыстап бара 
жатқанына жыл толды. 

Туған өлке туралы сыр 
шертілгенде кең-байтақ 
Қазақстан, оның ішінде әсем 
де көркем Қызылорданы 
мақтанышпен айтамын. Қарт 
Қаратау мен Қызылқұмның 
жиегін жағалай аққан Сыр-Ана 
сонау Аралға жетіп тыныс 
табады. Сыр өңірі – тоғыз 
жолдың торабын түйістірген, 
жаугершілікте халқына қорған 
болған қасиетті өлке.

Тарихи деректерге сүйенсек, 
қа  зақтың қазыналы бай өлкесіне 
қы зыққан Қоқан хандығы жерін 
ке ңейтуді көздеп, Сыр өзені жа
ғалауларына бекініс салады. Со лар
дың ішіндегі ең берігі Ақмешіт болды. 
1853 жылы  Петербургте шыққан указ 
бойынша Ақмешіт қамалы «Перовск 
порты» деп аталды. 1868 жылы порт 
«Перовск қаласы» деп аталады да, 
ол Сырдария уезінің орталығына ай
налады.  Кейін қалаға Ақмешіт  атауы 
беріледі де, 1925 жылы Ақмешіт қа
ласы республика астанасы атанып, 
аты Қызылорда болып өзгерді.

Сыр топырағы табиғи және қазба 
байлықтарға толы. «Қара алтын» ата
лып отырған мұнай көздерінің көптеп 
табылуы, яғни «Құмкөл» мұнай кеніші, 
Арал төңірегіндегі мұнай көздері, 
Шиелідегі уран кеніші, «Шалқиядағы» 
түсті металдар кеніші, Қаратаудың 
«Қарамұрын» аймағындағы алтын 
қоры –  сөзіміздің айқын дәлелі.

«Сыр күріші – ел ырысы» деп 
ақ күрішті орынды атайды. Мұнда 
жыл сайын мыңдаған тонна күріш 
өндіріліп, ел ырысына айналуда. Ең 
бастысы, бұл аймақта қазақ халқы
ның әдетғұрпы, дәстүрлері берік 
сақталған.

Ел мақтанына айналған Сыр өңірі 
туралы қаншама әндер жазылған 
десеңізші! Мысалы Тәңірберген Қа
ла уовтың «Қызылорда вальсі», Мұ
рат Сыздықовтың «Сыр гүлі», Лена 
Әбдіхалықованың «Сыр елім», Рама
зан Таймановтың «Қызылорда –  

туған жерім» әндері – Қызылорданың 
әсем бейнесін айшықтайтын сыршыл 
да әуезді әуендер.

Жылдан жылға облысымыз бен 
оның орталығы Қызылорданың әлеу
меттікэкономикалық деңгейі кө
те ріліп келеді. Бір кездегі қоржын 
там дардың орнына қазір сәулетті, 
соңғы үлгідегі құрылыстар ірге кө
теріп, көлік қатынасының күре та
мыры кеңейе түсті. Тұрғындардың 
де малуына жағдай жасайтын 
ойынсауық кешендері, жа сыл же
лек ті жағажай тағы бар. Да рия 
жаға лауы қазіргі заманға сай абат
танды рылды. Жаяу жүргіншілер мен 
велосипед тебуге арналған жол  дар қа
растырылды. Өзге де ха лыққа қажетті 
орындар бой түзеді. Бұл жұмыстың 
бәрі біз үшін, қызылордалықтардың 
игілігі үшін жасалып келеді.

Жаңадан ашылған «Анаға тағзым», 

«Отбасы орталығы», жолдардың ке
ңеюі, алыстан қарағанда көз тартатын 
әдемі ғимараттар – облыстың көр
кейіп келе жатқанының белгісі.

Тарихты таразылап, ұрпаққа мұ
ра етіп қалдыру, зердесіне құю, са
насына сіңіру, туған ел мен жерге 
деген сүйіспеншілік сезімін ояту – 
біздің буынның азаматтық борышы. 

Мен осы өлкеде дүниеге келге
німді мақтан етемін. Сыр сұлуы – 
Қызылорданың шежіресі жалғаса 
бе реді. Қызылорда облысының 85, 
Қы зылорда қаласының 205  жылдығы 
құтты болсын! 

Төреқыз ҒАЛЫМБЕКҚЫЗЫ,
Абай атындағы үш тілде 

оқытатын дарынды балаларға 
арналған мектептің 

9 «В» сынып оқушысы. 

Сыр сұлуы – 
Қызылорда

Облыстағы Қармақшы, Сырдария, 
Жалағаш және Шиелі аудандарының 
бірнеше ірі шаруашылықтарында 
жер үлестеріне қатысты мәселе туын
да ды. Мемлекеттік органдар про ку
ратура органдарымен бірлесіп, III 
Ин тернационал, Шаған, Шіркейлі, 
А.Тоқ мағамбетов, С.Сейфуллин ауы
лы ның тұрғындары арасында түсін
дір ме шараларын жүргізді. 

Жергілікті әкімдіктер, мемлекет
тік органдар жыл сайын дауласушы 
та раптарды келісімге келтіріп, үлес
шілер құқығының сақталуына, со ны
мен қатар шаруашылықтардың ме
желеген егінін мерзімінде сеуіп, оның 
кедергісіз жиналуына ықпал етуде. 
Дегенмен, даулардың қайта өршуін 
тоқтату мүмкін болмай отыр. Бұған 
ықпал ететін факторлар да белгілі.

Бұл – шаруашылықтың қызметіне 
қатысты шаруашылық пен үлескердің 
арасындағы мәселелер (дивидендтер 
төленбеуі, оның мөлшерін келіспеу, 
жер үлесін бөліп алу және т.б.) және 
осы мәселелерді шешу жолдарының 
заңнамамен регламенттелмеуіне қа
тысты факторлар. Өңірдегі жер үлесі 
даулары болған шаруашылықтардағы 
мәселелерді тү бегейлі шешу үшін 
мемлекеттік органдардан бөлек, шар
уашылық (се ріктестіктер), сондайақ 
ҚР Үкіметі, орталық уәкілетті ор
гандар (ми нистрлік) тарапынан бір
неше бағытта шаралар іске асырылуы 
керек. Сол кезде ғана мәселе түпкілікті 
шешіліп, үлес даулары азаяды. 

Бірінші кезекте, шаруашылықтар 
(серіктестіктер) басшылары жер дау
лары, үлестер бөлінісінің алдын алу 

үшін шаруашылық құрамындағы 
үлесшілердің пікірімен санасып, өзі 
басқаратын шаруашылықтың қыз
метін неғұрлым ашық жүргізуге қа
лыптасуы, басқарудың жаңа фор ма
тына көшуі қажет деп санаймыз.

Бүгінде талдаулар көрсеткендей 
барлық шаруашылықта дерлік құ
рылтай құжаттары (жарғысы, құ рыл
тай шарты) ескірген немесе өзек 
тенбеген, серіктестік қатысу шылары 
(үлескер) толық құқықтық тіркеуден 
өтпегені анықталып отыр, яғни 
олардың құжаттары заң талап тарына 
сай келмейді десе де болады. 

Шаруашылықтың құрылтай құ
жат тарын заң нормаларына сәй кес   
тендіру үшін серіктестік құрыл тай   шы
лары шаруа қожалығы құ   ра мын дағы 
үлесшілер тізімін қайта тү    ген  деуі, 
деректерін нақтылауы (кө шіп кет
кен, қайтыс болған, мұрагерлігі рә
сім делмегені және т.б.) керек. Мұ
ра  герлік рәсімдеген азаматтарды 
үлес  шілер қатарына енгізуі (жалпы 
жи налыс өткізу, жаңа үлесшінің құ
қығын мемлекеттік тіркеуден өт кі зу 
арқылы), тұрғылықты мекенжайы 
өзгерген (көшіп кеткен) аза  мат
тардың өкілдігін растайтын құ  жатты 
рәсімдеуі (шаруашылық бас шысы 
немесе кез келген басқа аза матқа 
сенімхат рәсімдеу арқылы), жа ңар
тылған құрылтай құжаттарын жалпы 
жиналыс қарауына шығаруы тиіс. 

Шаруашылық қызметінің ашық
тығын қамтамасыз ету үшін шаруа
шылық қатысушылары алдында 
жос  парлары, жетіс тіктері мен проб
лемалары жөнінде жүйелі есеп беруді, 

қатысушылар тарапынан өтініш 
білдірілген жағ дайда кез келген мә
селе бойынша жалпы жиналысты 
ке дергісіз өткізуі, мәселелердің көп
шілік талқылауынан өтуі арқылы 
шар уашылық қызметінің ашықтығын 
қам тамасыз етуді бас шылыққа алуы 
қажет.

Басқарма басшысы ретінде шаруа
шылық басшыларын ұсынылған ша
раларды атқарып, жер дауларын бол
дырмауға атсалысуға шақырамын. 

Екіншіден, үлестер мәселесінде біз 
орын алған келіспеушілік фактілері
нің салдарымен айналысудамыз. Осы 
ретте, мемлекеттік органдар ке ліс
пеушілік пен наразылықтың алдын 
алу үшін оның туындау себептерін 
жоюға жұмыс жасауымыз керек. 

Ол үшін Қазақстан Республикасы 
Үкіметімен заң шығару деңгейінде 
жұмыс жүргізіліп, үлескердің де, 
шаруашылықтың да құқығын қор
ғай тын және үлестен құралған серік
тестіктер мен шаруа қожалықтарының 
қызметін реттейтін арнайы нормалар 
қолданыстағы заңдарға енгізілуі 
қажет.

Бұл жөнінде облыс әкімдігі жер 
реформасы және республикалық жер 
комиссиясының жұмыстары кезінде 
ҚР Ауыл шаруашылығы министрлігі 
мен Жер ресурстарын басқару ко
митетіне бірнеше қайтара ұсыныс 
берді.

Талғат ДҮЙСЕБАЕВ,
облыстық ауыл шаруашылығы 

және жер қатынастары 
басқармасының басшысы

ЖЕР ДАУЛАРЫНЫҢ ТУЫНДАУ СЕБЕБІ

Хабарландыру 
Қазақстан Республикасы Ұлттық экономика министрлігі 

облысы бойынша департаментінің 2023 жылғы 20 қазандағы 
№43НҚ бұйрығымен бекітілген «Нұра топтық су құбырының» 
РМКның «Арал» СЖКБД филиалының Шиелі ауданы Көкшоқы 
мөлтек ауданы бойынша сарқынды суды бұру  қызметтеріне 
тарифтерді тұтынушылар үшін төлемақы мөлшері 2023 жылдың 
1 қарашадан бастап қолданысқа енгізілетінін хабарлайды.

Сарқынды суды бұру арқылы қызметінің орташа босату 
тарифі 1 текше метрге – 159,53 теңге ҚҚСсыз, 178,67 теңге 
ҚҚСмен:

1. Халық үшін – 48,25 теңге ҚҚСсыз, 54,04 теңге ҚҚСмен.
2. Бюджеттік мекемелер үшін – 212,64 теңге ҚҚСсыз, 238,16 

теңге ҚҚСмен.
3. Басқа да ұйымдарға – 264,71 теңге ҚҚСсыз, 296,48 теңге 

ҚҚСмен.
4. ҚазАтомПром мекемелеріне – 682,2 теңге ҚҚСсыз, 764,06 

теңге ҚҚСмен.

«Нұра топтық су құбырының» РМК 
«Арал» салынып жатқан кәсіпорындардың 

бірлескен дирекциясы филиалы

«Сыр бойы», 
«Кызылординские 
вести», «Ақмешіт 

апталығы», «Ақмешіт 
жастары» және ауданның 
барлық басылымдарына 

хабарландыру 
орналастырғыңыз келсе: 

70-00-52  телефон ы 
арқылы байланысуға 

болады. E-maіl: 
smjarnama@mail.ru

БАС РЕДАКТОР
Қуат ШАРАБИДИНОВ
қабылдау бөлмесі – тел: 8/7242/ 40-02-17, 40-11-10 (1007)

Бас редактордың орынбасары – 40-11-10 (1053)
Жауапты хатшы – 70-00-81 (1037) 

Бөлімдер:
руханият және ақпарат – 40-11-10 (1039, 1040)
экономика – 40-11-10 (1038, 1033)
әлеумет және саясат – 40-11-10 (1034)
жарнама – 70-00-52, 40-11-10 (1058) 
есеп-қисап – 70-00-39, 70-00-38 
компьютер орталығы және корректорлар – 40-11-10 
(1036, 1035)

жауапкершілігі шектеулі серіктестігі

Газет аптасына 3 рет (сейсенбі, бейсенбі, сенбі күндері) шығады.

Газет Қазақстан Республикасының 
Мәдениет және ақпарат министрлігі
Ақпарат және мұрағат комитетінде тіркелген. 
Тіркеу куәлігі №12993-Г, 27.08.2012 ж.

Қызылорда облыстық «Сыр бойы» газеті 
ҚР СТ ISO 9001-2016 (ISO 9001:2015) 
«Сапа менеджменті жүйелері» талаптарына 
сәйкес KZ.4310318.07.03.01178 нөмірімен 
сертификатталған. Авторларға қаламақы тапсы-
рыс  бойынша төленеді, қолжазба өңделеді және 
 қайтарыл майды. Жариялымдар газеттің 
түпкілікті көзқарасын білдірмейді. 
«АҚ» - ақылы қызмет. 
Жарнама мазмұнына жарнама беруші жауапты.

Редакция мекен-жайы: Қызылорда қаласы, Бейбарыс Сұлтан көшесі, 4 “А”. Таралымы 22651         Тапсырыс №1702

Газет редакцияның компьютер орталығында теріліп, беттеліп,
«ASU» баспа үйі» ЖШС сенімгерлік басқаруындағы 
«Сыр медиа» ЖШС баспаханасында басылды. 
Тел.: 8/7242/ 40-06-68. 
Газеттің таралымы бойынша 
8/7242/ 70-14-08 телефон нөміріне хабарласуға болады.

1983 жылы «Южказгеология» 
мұ най барлау экспедициясы 
Қы зылорда облысының Құм көл 
жерінде алғашқы бар лау-бұр-
ғылау жұмыстарын жүр гізді. 
1984 жылдың ақпан айын да 
Торғай ойпатының оң түс тік 
бө лігінде «Құмкөл» кен орны 
ашы лып, 1987 жылы «Маң ғыш -
лақмұнай» өнді рістік бірлес ті-
гіне қарасты «Құм көл мұнай» 
мұнай-газ өндіру басқар масы 
құрылды. КСРО мұнай-газ 
өнер кәсібі ми нистр лігінің 1991 
жыл дың 21 наурызындағы 
№104 бұйрығымен Қызылорда 
қала сында орналасқан «Оңтүс-
тік мұнайгаз» өндірістік бірлес-
тігі құрылып, облысымызда 
мұ най өндірісі қалыптаса бас-
тады. Сол жылы маусымда бі-
рінші миллион тонна мұнай 
өн дірілді.

Ел тәуелсіздігі жариялан-
ғаннан кейін елімізде шет 
мем лекеттермен арада инвес-
ти циялық жобалар қолға алын-
ды. Осы мақсатта 1993 жы лы 
«ҚазГерМұнай» біріккен кә сіп-
орны жауапкершілігі шек теулі 
серіктестігі құрылып, «Ақ ша -
бұлақ» кенішінде мұнай өн дір-
ді. 1994 жылы Қазақстан мен 
Ұлы британияның «ҚуатАм-
лон   мұнай» біріккен кәсіп орны 
«Қо  ныс», «Бектас» кен орын-
да рында барлау жұмыстарын 
жүр гізді. 

1995 жылы Қазақстан Рес-
пуб ликасы мен Ресей Феде ра-
циясы үкіметтерінің келісіміне 
сәйкес «Торғай Петролеум» ак -

ционерлік қоғамы біріккен кә-
сіпорны құрылды. 

Қазақстан Республикасы 
Министрлер кабинетінің 1996 
жылдың 4 желтоқсанындағы 
«Оң түстікмұнайгаз» акцио-
нер   лік қоғамын Канада 
мем  ле  ке тінің «Хар ри кейн 
Хай д ро карбонс Лимитед» ком-
паниясы ның жекешелен діруі 
ту ралы қау лысына сәйкес, 
шет ел дік ком пания мұнай-газ 
өнер кәсібін қаржы ландырып, 
Тор ғай бас сейнінің оңтүс-
тігіндегі «Қызылқия», «Арыс-
құм», «Май бұлақ» кеніштерін 
иге руді қолға алды. 

1997 жылғы 24 сәуірде 
«Оң түстікмұнайгаз» ашық ак-
цио  нерлік қоғамы «Харри-
кейн Құмкөл Мұнай» ашық 
акционерлік қоғамы болып 
қайта аталды. 2001 жыл дың 

мау сымынан бастап «Петро-
Қазақстан Құмкөл Ресорсиз» 
акционерлік қоғамы болып 
атауы өзгерді. 

«ПетроҚазақстанның» – ак-
ционерлері – «Қытай ұлттық 
мұнай корпорациясы» және 
«Қазмұнайгаз» Ұлттық ком-
па ниясы. Ком панияның қыз-
мет аясы на кен орындарын 
геологиялық барлау, қазбалау, 
мұнай мен газды өндіру, сон-
дай-ақ кен орындарын сатып 
алу, мұнайды және мұнай 
өнімдерін қайта өңдеу және 
сату, тауар нарығын зерттеу, 
кәсіпорындар мен ұйымдарға 
қажетті мұнай өнім дерін та-
сымалдау кіреді. 

Облыстық архив 
қорынан

«ПЕТРОҚАЗАҚСТАН ҚҰМКӨЛ РЕСОРСИЗ» 
акционерлік қоғамы

– Отбасының берекелі бо-
луы өзара сыйластыққа, қана ғат 
пен ауызбіршілікке байла нысты. 
Кешірімді бола білген нен кіші-
рейіп қалмайсың. Көптің тілеуін 
алған да жақсы. Балтекең көп-
шіл, кішіпейіл еді. Адам дар ды 
танысын-таны масын көмек-
тескісі келіп тұратын, – деп әң-
гімесін бастады кейіпкеріміз.  

Аққұба, бидай өңді, ажарын 
әлі бере қоймаған ананың жү-
зінен жылылық еседі. Әжімдері 
бетіне жарасымдылық беріп 
тұр. Бейнетті өткен кезеңнің 
де ізі бар. Ойланып ба рып, сөз 
саптайды. 

Байырғы Ұлы Жібек жолы -
ның ХІХ ғасырдағы жаңғырған 
тү рі – «Орынбор-Ташкент» те-
мір жо лы десек, Қызылорда қа-
ласы – то раптағы іргелі станция-
ның бірі. Ал осы тоғыз жолдың 
бо йындағы маңызды бекеттің 
бірі – Бірқазан. Жұмагүл апа-
мыз дың кіндігі сонда кесілді. 
Әке сі Шерәлі Беркенов оқыған-
то қығаны мол, өз заманының 
зия лысы болды. Ақкөл, Қызыл ту 
мектебінде мұғалім, Сырдария 
ауданы Ленин атындағы білім 
ордасында табысты еңбек 
етіп, марапат-мақтауларды аз 
алмады. Жас ұрпаққа тәлімді 
тәрбие, саналы білім сіңіріп, 
қызының білім алуын ерекше 
бақылап, үміт артады.

Апамыз Бірқазандағы 8 жыл-
дық білім ордасын бітір геннен 
кейін, Қызылорда қаласындағы 
1-Май мектебінде оқуын жал-
ғастырады. Жоғары білім алуға 
мүмкіндігі болды, алайда 10 
айлық курста кітапхана ісі бо-
йынша білімін шыңдап, ең-
бекке ерте араласып кетеді. 
Тас бөгет кентіндегі аудандық 
кі  тапханада кітапханашы, со-
сын №18 балабақшасында 
тәр  биешінің көмекшісі, №49 
ба ла бақшада балалардың ас-та-
ға мына жауапты болады.

ОТБАСЫМ – ОТАНЫМ

1979 жылы Балтабай Ибраев-
пен отау көтереді. Баланың 
адал болуы да, адам болуы да 
отбасындағы тәрбиеге бай ла-
нысты емес пе? Жұмагүл апа-
мыз ұлттық құндылықты ар-
дақтайтын, бәсекеге түсе алатын 
биік, өрелі, терең білімді ұрпақ 
қалыптастыруға мән береді. Үл-
кенді құрметтеп, өз жолынан 
жаңылмауға тырысады. Атасы 
Сүлейменнің бар жағдайын жа-
сайды.

– Атам Сібір мен Орта Азия-
ны қосатын Түрксіб теміржо-
лында еңбек етеді. Ақпан 
ре  волюциясы мен Қазан төңке-
рісін көріп, қатысады. Ұлы Отан 
соғысының бел ортасында бо-
лып, ХХ ғасырдың қасіретті 
жолынан өтіп, тауқыметті бір 
адамдай тартады. Соғыстан ке-
йін шаңырақ көтеріп, 60 жасқа 
келгенінде тұңғышы Балтабайды 
қолына алып, қуанады. Ондай 
кісіні қалайша құрметтеп, қадір-
лемейсіз?! – деді ол.

Атасына қатысты ма, әлде 
басқа бір оқиға есіне түсті ме, 
терең ойға берілді. Бірнеше ми-
нутқа созылған үнсіздікті бұзып:

– 1980 жылы тұңғышым Бағ-
лангүлді өмірге әкелдім. Есімін 
өзі қойды. Аллаға шүкіршілік 
айтып, «Жұмагүлім келгенде 
үйіме сән келді, Бағлангүлім 
кел генде көмейіме ән келді» деп 
көптен сүйінші сұрады. Арада 
бір жыл өткенде екінші қызым 
Шолпан туды. Бір күні далаға 
шықсам, атам өз-өзіне күбірлеп: 
«Құдай-ау, шаңырағым иесіз 

қа ла ма? О, Алла ұрпақ жалғас-
тығын нәсіп ет!» деп отыр екен. 
Әрине, әр әке ұрпағы жалғасты, 
баянды болғанын қалайды. Осы-
ны түсініп, естігенімді ішім де 
сақтадым. Жаратушы атам-
ның дұғасын қабыл етті-ау, Ер-
болатым да, Нұрболатым да 
баян ды ұрпағымен мақтана ала-
ды. Бағлангүлім де, Шолпаным 
да бір әулеттің келіні атанып, 
ұрпақ тәрбиесіне мән беріп 
отыр, – деп өткенді еске алды.

Сүлеймен атамыздың дұға-
тілегі қабыл болғаны да, бү гінде 
Балтабай ағамыздың ша ңы-
рағына шаттық орнап, ұл-қыз-
дары өсіп-өніп, өз ортасында 
абырой-беделге ие. Мұның бә-
рі жақсы адамдардың жақсы 
өмір салтын құра білгенінің нә-
тижесінен болар. 

– Атам «Балтабайым дария 
ғой!» деп баласының адамдық, 
адалдық қасиетіне сүйсініп 
оты ратын. Рас, Балтекеңнің жү-
ріс-тұрысында, қимыл-қозға лы-
сында, аңқылдай сөйлеп, саң-
қылдай күлгенінде ағыл-тегіл 
адамшылық ақтарылып-төгіліп 
жататын. Ол көптің адамы, 
жол дың адамы болды. Үлкен 
жол да жаяу жүрген адамға мін-
детті түрде тоқтап, барар же-
ріне жеткізіп тастайтын. Бұл 
– оның айнымас дағдысы. Бәрі-
нен бұрын, қонақжай еді. Үй-
ге кісі келсе балаша мәз-май-
рам болатын. ХХ ғасырдың 90 
жылдары балалардың жәрдем-
ақысына қараған кездері де 
қо нақ күтіп, кең болды, – деп 
ерінің қасиетін сөзге қосты.

Балтабай ағамыз балаларын 
еңбекке ерте баулып, отбасылық 
кәсіпті бастап, ісін жүйелеп, 
береке дарытады. Біз әңгіме 
ауанын осы бағытқа бұрдық.

КӘСІП ТҮБІ – НӘСІП

– 90 жылдардың басында 
айлап жалақы алмай, тоқырау 
болды емес пе? Өтпелі кезең, 
өлара шақта талай адам саудаға 
бет бұрып, кәсіптен нәсіп із-
деді. Біз де солай істедік. Қа-
ладағы Жаңа базардан орын 
алып, Бішкек, Ташкент асып, 
азын-аулақ киім-кешек әке-
лемін. Үстіне тиын-тебен қо-
сып, саудаға қоямыз. Елде ақша 
тапшы. Көбісі қарызға жаз-
ды рып алады, болмаса өзге 
заттарға ауыстыруды сұрайды. 
Қашанда тұтынушының талабы 
орынды. Келісіп, береміз. Бір-
де сауда жақсы, бірде көңіл 
тол майды. Сөйтіп күндер өтіп, 
уақыт зырғып жүре берді. Бір 
күні отағасы «Жұмагүл-ау, жұрт 
көліктің темір-терсегінен табыс 
табуда. Соған шыққан қалай 
болады?!» деді. Әйел үшін қалай 
болады, қолымнан келе ме, 
келмей ме деп жүз ойландым. 
Ақыры бел буып, сауданың жаңа 
бағытына кірістім. Балтабай өзі 
токарьлық станокты меңгерген, 
көптің өтініші бойынша көлікті 
ашып-шашып, жөндей беретін. 
Сондықтан білгенін үйретті. 
Мен жазып аламын, жаттап ала-
мын, әйтеуір клиент алдында 
ешнерсе білмейтіндей тұрмауға 
тырыстым, – деп кәсіпке қалай 
келгенін айтты апамыз.

Не керек, қай іске де жауап-
ты қарайтын Жұмагүл апамыз 

техника тілін меңгеріп, кәсіп-
ті дөңгелентіп кетеді. Ара-тұ-
ра екі ұлы Ерболат пен Нұр-
бо лат қолғабыс етеді. Сөйтіп 
от  ба сылық бизнестің іргесін 
қа  лайды. Қазір шағын дүңгір-
шік тен басталған іс өрлеп, жеке 
сауда орны болып құрылып, тұ-
рақты табыстың көзіне айналды.

– Балаларыма үнемі саудада 
адал болыңдар. Бір аттың тізгіні 
өзіме тиді екен деп, қалғандарын 
құр тақым қалдыруға құмар 
болмаңдар. Ел тілегі, жұрт қамы 
бір-бірімізге көзіміз дұрыс бол-
ғанда ғана түгенделеді. Өйткені 
біз халықтың арқасында өсіп-
өніп отырмыз. Әкелерің се-
кіл ді көпке қарасып, садақа-
зе кеттеріңді беріп тұрыңдар 
деп айтып отырамын, – дейді 
апамыз.

ҚҰНДЫ ҚАСИЕТ

– Қонақ келсе құт келеді. Біз-
дің үйге береке-ырыс отағасы-
ның қонақжайлылығынан деп 
ойлаймын. Көптің адамы, іс-
тің азаматы болған Балтекең 
кеткелі әр аптаның бейсенбісі 
жеті шелпек пісіріп, көрші-қо -
лаңға таратуды ұмытқан емес-
пін. Мейлі Қызылорда, мей-
лі Астанада жүрсем де иіс 
шы ғарып, Құран оқуды әдетке 
ай налдырдым. Келіндеріме қан-
дай қауырт іс болса да жұма кү-
ні кір жумауға кеңес беремін. 
Бүгінде Ерболатым отбасылық 
кәсіпті жалғастырып отырса, 
Нұрболатым да кәсіптің көзін 
тауып, көпке қамқор болып жүр, 
– деп ағынан жарылды.

Балтабай ағамыздың тала-
бынан тағылым алып, жаста йы-
нан қой бағып, есік алдындағы 
аядай жерге дән тастап, одан 
өнім жинап, еңбекке ерте ара-
ласқан азаматтар бәсекеге 
қа білетті болып, өмірден өз 
ор нын тапты. Ерболат «Авто-
Ли дер» ЖШС-ның ісін іргелетіп, 
әлеуметтік белсенділік танытып 
келеді. Ал Нұрболат «Орда Ав-
тодор» ЖШС директоры, ме-
це нат азамат ретінде белгілі. 
Қо ғамдық жұмыстарға да бел-
сенді араласып, кезінде қа-
ла лық, бүгінде облыстық 
мәс  лихат депутаты ретінде сай-
лау  шылардың аманатына адал-
дық танытып жүр. Кенже қы-
зы Маржан да кәсіптің тетігін 
ұстап, өз шаруасын өз күшімен 
дөңгелентуде.

– Адам ұрпағымен бақытты. 
Ерболаттың Қыдырәлі, Айбар, 
Айсұлтан есімді ұлдары бар. Ал 
Нұрболаттың Әлихан, Иманғали 
және Балжан есімді ұл-қызы өсіп 
келеді. Әрқайсысының ата сына 
өзіндік ұқсастығы бар. Со ған 
шүкір етемін! – дейді ті леуқор 
ана. 

Қазір ел түлеп, тілек тү-
генделген кезең емес пе?! Өт-
пеліден арылып, өміршеңді 
ор нықтыру үшін де адамға жос-
парлы жұмыс, тынымсыз ең-
бек, бәрінен бұрын, адалдық, 
адам гершілік қасиет керек. 
Мі не, Балтабай Ибраев ұл-
қыз дарына осыны тәлім етті. 
Бүгінде анамыз Жұмагүл де 
осы қағидадан айнымай, әркез 
балаларының жадына зерделі 
сөз айтуды ұмытпайды.

Қамшының сабындай қысқа өмірінде жоғары 
қызмет атқармаса да, ел арасында абырой-

беделі биік, ырыс-берекесі артық адамдар болады. 
Олар адал еңбегімен өсіп-өніп, бәйтеректей бұтақ 
жайып, биіктейді. Сондай көптің адамы бола білген 
Балтабай Ибраев десек, оның шаңырағында құт-
берекенің шырақшысына айналған Жұмагүл Беркенова 
апамыз екені анық. Біз ұрпақ тәрбиесі мен іскерлікті 
ұштастырған анамен тілдесіп, шаңырақтың шаттығы 
неде екенін білдік.

ТӘРБИЕ ТІНІ

ШАҢЫРАҚТЫҢ 
шырақшысы

P.S. Адам мен адамзаттың арманы ешқашан аласармақшы 
емес. Сондай ұлы мұрат, асқақ арман құруды тәлім еткен 
Балтабай ағамыздың шаңырағы береке-бірліктің мызғымас 
ордасына айналды. Жұмагүл апамызбен сұхбат барысында 
санамызға осындай ой келді.

Нұрлат БАЙГЕНЖЕ

Қорқыт ата атындағы Қызылорда 
мемлекеттік университеті ғылыми кеңесінің 
мақұлдауымен «Тұмар» баспасынан «Сыр 

өңіріндегі қасиетті орындар» атты әдеби-
танымдық буклет жарық көрді.

 
Ғы лым және жоғары білім министрлігі Ғылым 

коми тетінің гранттық қаржылан ды руымен 
«Сыр өңірінің киелі орын дары мен ислам құн-
ды лықтарының әде би-таным дық ерекше лік-
тері» атты жоба ая сында ұйымдас тырылған 
экспе диция кезін де қасиетті нысандар тізіміне 
енбесе де жер  гілікті халық киелі санайтын Арал, 
Қазалы аудандарындағы Же тес би, Орал ахун, 
Толыбай батыр, Орынбет ишан кесенелері ту-
ралы деректер (тарихи де ректер, аңыз-әф-
са налар, т.б.) жинақталған еді. Экспедиция 
ба рысында жинақталған осы және басқа да та-
рихи мәліметтердің орны, гео локациясы, си-
паттамасы, аңызы әдеби-та нымдық буклеттің 
негізгі мазмұнын құрайды.

2017-2019 жылдары «Қазақстанның киелі 
жерлерінің географиясы» жобасы аясында Сыр 
өңірінде 72 тарихи-мәдени ескерткіштің 12-і 
жалпыұлттық,  60-ы өңірлік қасиетті нысандар 
тізіміне енген. Оқырманға ұсынылып отырған 
зерттеу жинағында Қызылорда облысында 
орналасқан 55 қасиетті нысан енгізілген, оның 
15-і – қасиетті нысандар тізіміне енбей қалған 
та рихи ескерткіштер.  

Жергілікті халық киелі санап, құрмет тұтатын 
осындай қасиетті орындарға тоқталсақ. Мәселен, 
Жетес би кесенесі Арал ауда ны, Ескіұра ауылында 
орналасқан. Жетес Қыс тау байұлы (1828-1914) 
Кіші жүз құрамындағы Әлім ұлы тайпасы, Шекті 

руының Жақайым ата лығынан шыққан. Жетес 
би ел арасындағы даулы мәселелерді шешуде 
тапқырлығымен, әділ дігімен көзге түскен. Бидің 
Райым, Шыбынды болыстарын басқарғаны 
туралы де ректер бар. Оның билік кесімдері, 
шешендік сөз дері ел арасына тарап, «тілді би» 
атанған. Ол туралы Қ.Салғариннің «Көмбе», 
С.Толыбековтің «Қазақ шежіресі» кітаптары мен 
«Ел аузынан» жинағында жазылған.  Кесенесі 
2007 жылы қайта жаңғыртылған. 

Орал ахун кесенесі – Арал ауданы, Шөмішкөл 
ауылынан 1,5 шақырым жерде орналасқан. Орал 
ахун Қазмамбет ұлы (1823-1903) жас тайынан 
ауыл молдасынан сауат ашып, 10 жасында 
ұстаздарын зеректігімен таңғалдырған екен. 
Кейін Бұхарадағы әйгілі Көкілташ медресесінде 
40 жыл діни білім алып, 50 жасында елге оралған. 
Ахунның елге оралған уақыты Сыр өңірінде 
Ресей империясының отарлау саясатының 
күшейген кезеңіне сәйкес келеді. Елге келгеннен 
кейін мешіт салып, діни-ағарту жұмыстарымен 
ай налысқан кісіге қайырымы мол, шапағаты 
зор болған. Аптасына мешітке түскен қайыр-
садақадан аш-арықтарға «шүлен қазан» таратады 
екен. Дегенмен мешіт толық сақталмай, Кеңес 
өкіметі тұсында большевиктер бұ зған, қазіргі 
уақытта тек орны сақталған. 

Толыбай батыр Мыңбайұлы – Жанқожа ба-
тырдың замандасы. Көнекөздерден қалған дерек 
бойынша Толыбай Жанқожадан бес жастай 
үлкен. Шамалап есептегенде батыр 1770 жылы 
туып, 1869 жылы дүниеден өткен. Халық оның 
жаудан тайсалмайтын өжеттігін ұрпақтан-
ұрпаққа жеткізіп отырған. Кесенесі ХІХ ғасырда 
саз кесектен күмбез етіп салынған. 

Орынбет ишан Дәрменқұлұлы (1821-1906) 
Жанқожа батырдың сенімді серігі әрі пірі бол-
ған Дәрменқұл ишанның баласы Орынбет 
ишан алғашқы діни сауатын әкесінен алып, 16 
жасында Хиуадағы Көкілташ медресесінде 8 жыл 
оқып, үздік тәмамдаған. Мұнан соң Бұхарадағы 
Мир Араб медресесінде 5 жыл дәріс алып, 
Иршад ишан шатырхатын иеленген. Бұхара 
медресесінде діни оқумен қатар, әскери және 
табиб емшілікті де игеріп шығады. Ұстазы оқып 
жатқан 200 бітіруші шәкірт ішінен Орынбет 
ишанды Бұхара әмірінің қазылығына ұсынады. 
Орынбет ишан 37 жасында Кішкене аталығының, 
оның ішінде Асан руының сұратуымен Сыр 
бойына, Бекарыстан би бастаған алты Матығұл 
ағайынның ортасына алдырылады. Үш жерден 
мешіт салып беріп, балаларды діни, иман мен 
білімнің әр саласынан сауаттандырады. 

Экспедиция барысында анықталған тари-
хи ескерткіштер әлі де зерттеуді, қасиетті ны-
сандар тізіміне енгізуді  қажет етеді. Кітап құ-
растырушылар еңбегі Сыр өңірінің тарихын, 
мәдениеті мен әдебиетін зерттеушілерге, өл-
кетанушы туристерге жолбасшы құралы есебінде 
пайдаланылады.

   А.ЖҰМАБЕКҚЫЗЫ

ӘДЕБИ-ТАНЫМДЫҚ ЖИНАҚ 
жарық көрді


